
XƆXƆKPƆKPƆ TO ŊUSẼ ME

 Akpe na wò, kakaka. Fiẽ na mi, xɔñyewo. Enye gomekpɔkpɔ be
mele afisia fiẽ sia, be magaƒo nu na mi ake le mía Aƒetɔ lɔlɔã

Yesu Kristo ƒe Ŋkɔ me. Eye enye gomekpɔkpɔ ɣesiaɣi be woado go
Mawu tɔwo, le afisiafi, eye be woaƒo nu le Ŋkɔ gã ma ŋu, Yesu.
2 Mekpɔ ŋudzedze le ha si mía nɔviŋutsua dzi fifi laa ŋu. Ema la,
ha lɔlɔẽtɔ wònye nam. Le ŋkeke siwo me wodi be yewoawɔ Yesu
nyagblɔɖila aɖe ko, alo ame nyuia ɖe, alo nufiala aɖe ko la, ha ma
he Eƒe Mawunyenye ɖe go vavã, nusi Wònye. Eye mexɔe se be Enye…
3 Amea ɖeke menɔ anyi kpɔ abe Eyama ene, le anyigba dzi, ɖeke
hã mele anyi nɔ ge o. Enye Imanuel. Enye Alfa, Omega; gɔmedzedze
kple nuwuwu; Amesi nɔ anyi, amesi li, kple esi le vava ge; Dawid
ƒe Ke kple eƒe Alɔ; Agudze Ɣletivi la. Eyama me Mawunyenye la nɔ.
Eyama me Mawu nɔ.
4 “Mawu nɔ Ye ŋutɔ Via me, le Kristo me, lé avu le xexeame kple
Eɖokui dome.” Yesu gblɔ be, “Menye Nyee le dɔawo wɔm o, ke
Fofonye si le Menye lae. Nye kple Fofo nye míele ɖeka,” Mawu ɖe
eɖokui fia, le ŋutilã me. Mawu ƒe lɔlɔ̃ ƒe ɖeɖefia dzeani kae si na
mí, be Wòklo nu le Eɖokui dzi heɖi va nɔ amegbetɔ ƒe ŋutilã me, be
wòaɖe nuvɔ̃ kple dɔléle ɖa le ameƒomea me, eye wòaxɔ mí ƒle gbɔe
na Fofo la. Ema wɔ nuku, alo? Míekpɔ ŋudzedze le eŋu vavã.
5 Azɔ, eto zã me la, mebu be ele nam ɖeƒomevie be mado taflatse.
Me…Billy kplɔm dzoe, kaba vie, eto zãme, elabena ewɔ sigbe…
Megbɔdzɔ. Gake takpekpe mawo la, dzimenyawonyanya mawo la,
ke amea ɖeke manya nusi wònye kpeɖe o, negbe ɖe wònye…Ele be
nàge ɖe eme, hafi ko nanya, mikpɔea. Mɔnua ɖeke meli woatsɔ ɖe
egɔme o. Mɔnua ɖeke—ɖeke meli be nàte ŋu awɔe o. Ɖeko wònye
numetoto aɖe si—si amea ɖeke menya nu kuɖo o, negbe amesiwo to
eme ko. Nusi wòwɔna na ameƒomea, nusi wòwɔna na ame, egbɔna
agbe la ŋutɔ le eme!
6 Enyo, èle agbe le xexe eve me. Èle xexeame afii, hegale xexeame
le afima, afisi èli kple ame bubu, ɖewo ƒe blaatɔ̃ va yi; eye ɖewohĩ
nànɔ anyi kple amea ɖe, le ƒe geɖe siwo ava va, tso egbe dzi la me;
evɔ nànya be yegatsi tre ɖe nyagblɔkpea dzi le afisia, hele nane si
dzɔ ƒe geɖe, geɖe va yi la gblɔm; ɖewohĩ kwasiɖa geɖewo va yi, ɣleti
geɖewo va yi; ɖewo le dukɔ bubu me, teƒe bubu, alo nane. Ke ale
ègale agbagba dzem be yealé ye ɖokui nyuie, le ema me, aɖe susu;
magblɔ na mi be, nu blibo wònye. Gake Aƒetɔ yra mí va na fifia, le

eme, eye dzi le mía dzɔm ŋutɔ, eye míeka ɖe dzi azɔ be Mawu axɔ
ŋutikɔkɔe le takpekpe la me.
7 Azɔ, le—le subɔsubɔ la me fiẽ sia, mesusu be, esi míenye ame
ʋeea ɖewo ko, va ƒoƒu la; nutoa me le afisia koe woɖe gbeƒã míaƒe
kpekpeawo le, eye wònye nutoa me tɔwo ɖeɖe tɔ. Eye hafi míaɖo
takpekpeawo ƒe akpa si amewo asɔgbɔ wu le la, menɔ esusum, egbe,
be madze agbagba ɖewohĩ matsɔ nufiafia xoxoa ɖe, le Biblia me, ana
ameawo; ale bena ne nudzɔdzɔ gãtɔa va la, ne Mawu dɔe ɖe mí la,
ekema míate ŋu ase egɔme nyuie tsɔwu.
8 Esiawo katã megbe la, Mawume dɔyɔyɔ nye—nye ƒunulã ko, be
woalé akpawo, abe alesi mienyae ene. Ɖeko wònye nusi…Akpa kuna
ɖe ƒunulã ŋu hemina ƒu la. Eyata míaƒe nu vevietɔa…Míaƒe kɔkɔƒe wu
ɖeka esi, bena, woaɖe luʋɔwo na Yesu Kristo.
9 Ne Mawu yɔ dɔ wò fiẽ sia la, nàgate ŋu adze dɔ ake hafi aku.
Nàgate ŋu adze dɔ ake, le ƒe ɖeka me tso fifia dzi, alo le ƒe eve me
tso fifia dzi; nàgate ŋu adze dɔ le kwasiɖa ɖeka me tso fifia dzi, alo
ŋkeke ɖeka tso fifia dzi. Nyemenya o. Gake nu ɖeka li si ŋu kakaɖedzi
le, enye be èle dzodzo ge le xexe sia me, ŋkeke siawo dometɔ ɖeka,
elabena ɖeko woka nu tree.
10 Gake ne luʋɔ ma do go Gbɔgbɔ Kɔkɔe kpɔ eye wogbugbɔe gadzi
la, Agbe Mavɔ su asiwò. Meka nusi le dzɔdzɔm le afisia o la, màtsrɔ̃
gbeɖe o. Yesu gblɔ be, “Amesi le Nye Nyawo sem, eye wòxɔ Amesi
Dɔm ɖa la dzi se la, le esi,” ema nye fifi ɣeyiɣi, “Agbe mavɔ le esi,
mava ʋɔnudɔdrɔ̃ me o; ke boŋ eto,” ɣeyiɣi si va yi, “eto ku me yi Agbe
me.” Ema awɔ mí katã Metodistetɔwoe be míadze ɣli dodo, (manye
nenema?) ele teƒe, be míabu eŋu, bena Mawu wɔ nenema. Azɔ, ema
menye nye nyagbe o; ema nye Etɔ, Yohanes Kɔkɔe 5:24.
11 Yohanes Kɔkɔe 6, Yesu gblɔ be, “Amesi ɖu Nye ŋutilã, eye wòno
Nye Ʋu la, Agbe mavɔ le esi; eye mafɔe ɖe tsitre le ŋkeke mamlea
dzi.” Ele teƒe. “Amesi ɖu Nye ŋutilã, eye wòno Nye ʋu la, le esi,” fifi
ɣeyiɣi, “Agbe mavɔ le esi.” Azɔ, “mavɔ sia la,” menye ɖeko wotso le
nyɔnyɔ̃ ɖeka dzi yi bubu dzi o, ke boŋ eyi ɖe Mavɔmavɔ katã me.
12 Ke azɔ, hena mi osɔfo siwo nɔ anyi ɖe afima dometɔa ɖewo
la, mienya bena “Agbe mavɔ” ma tso nyagbe ɖeka ma ke me si ƒe
gɔmeɖeɖe enye “Mawu ƒe Agbe.” Nyagbe Zoe, Helagbe ƒe nyatie, si
gɔme enye “Mawu Ŋutɔ ƒe Agbe.”
13 Ekema, míezu Mawu viŋutsu alo vinyɔnu, si dzɔ tso Mawu me,
kpakple Mawu ƒe Agbe ƒe akpaa ɖe le mía me. Míate ŋu atsrɔ̃ o alesi
Mawu matsrɔ̃ o, ne míedze agbagba hã. Eyata, Agbe mavɔ le mía
si; eye míatsi tre le ŋkeke mamlea dzi. Ema nyo ŋutɔe? Ema awɔ

be Baptistetɔwo, Metodistetɔwo, nana asi wo nɔewo ado ɣli. Menye
nenema oa? Awɔe godoo. Ele teƒe.
14 Emae nye nusi nyo le blemasubɔsubɔ la ŋu. Enana be amesiame
nanɔ anyi ɖedu ko eye woalɔ̃ wo nɔewo. Awɔe godoo. Eɖena
dzrehehewo katã ɖa, hewɔa nuwɔwɔ yeyewo. Esia awɔ—tuxedo ƒe
kotu, kple kakplawuwo, atsɔ abɔwo akpla na wo nɔewo ahagblɔ be,
“Nɔviŋutsu, aleke gbɔwò le?” Ele teƒe. Kakaɖedzitɔe awɔe. Ema ana
be aɖabɛwu, kple agowu, woakpla asi kɔ na wo nɔewo agblɔ be,
“Nɔvinyɔnu, melɔ̃ wò.” Emae nye nusi wòwɔna. Ewɔnɛ godoo, ɖeko
wògbãna vovototo. “Kesinɔtɔ alo amedahe, kluvi alo ablɔɖevi, mí
katã míele ɖeka le Kristo Yesu me.”
15 Kwasiɖagbe, le agbadɔa me, wònye mekpɔ hatsotso blibo
ɖeka nye agbadɔa me tɔwo nɔ anyi ɖe afisia, míekpɔ—míekpɔ—
Kwasiɖagbe suku nusɔsrɔ̃ aɖe si nye, “xɔxɔkpɔkpɔ to ʋu la me.” Eye
mebu ɖe eme ale gbegbe, be megale sesem le menye sigbe ɖe megale
nuto bubu me le afiaɖe ene, le: Xɔxɔkpɔkpɔ To Ʋu La Me.
16 Eye fiẽ sia, esi ƒomea dzo vɔ ale be wòate ŋu va ɖo afisia kaba,
be wòate ŋu ase hadzidzi subɔsubɔ, kple bubuawo la, menɔ xɔa me.
Eye ewɔ nam sigbe…Meto nuxexlẽ le Ŋɔŋlɔa me, eye mekpɔ nane.
Mesusu be, “Enyo, ne Aƒetɔ lɔ̃ la, maƒo nu tso ema ŋu vie ko fiẽ sia.”
17 Enye, Xɔxɔkpɔkpɔ To Ʋu La Me, le Kwasiɖagbe. Azɔ, fiẽ sia, mele
nu ƒo ge le Xɔxɔkpɔkpɔ To Ŋusẽ Me ŋu. Eye etsɔ fiẽ la maƒo nu kuɖe
Xɔxɔkpɔkpɔ Le Blibodede Me ŋu, (ne Mawu lɔ̃ la, eyae ma), Le Dzidzɔ
Me. Le ʋu me, le ŋusẽ me, kple dzidzɔ me; xɔxɔkpɔkpɔ!
18 Eye be woahe esia do go la…Azɔ, ame geɖewo, abe ame nyui,
siwo de suku nya agbalẽ la wonya alesi woaŋɔ ɖe eme atsɔ ɖeɖefia
siawo ƒomevi ana, ɖewohĩ, ɖe esia, alo ema ta, alo be wòatsɔ nane fia.
Gake, na nye la, menye amea ɖe tɔgbe le mawunyagblɔla manyagbalẽ
siawo dome si ke…Nu ɖeka si menya awɔ la, be maka ɖe edzi be mete
ɖe eŋu tututu, aleke kee hã, yenye be mayi vɔvɔliawo gbɔ. Ne mezɔ
ɖota gli gbɔ, eye kekeli le akpa sia la, mate ŋu agblɔ nusi, nusi tɔgbee
meɖi; ne menye lã afɔ ene, alo—alo xevi, alo ɖesiaɖe si wònye, ne
mekpɔ vɔvɔli si tɔgbe meɖe fia.
19 Azɔ, Nubabla Xoxoa nye vɔvɔli na Nubabla Yeyea. Enye nua ƒe
ŋɔli. Abe ɣleti, na ɣe ene; ɣe klẽna ɖe ɣleti dzi, eye wòklẽna kekeli la
ɖe anyigba dzi. Eye melɔña Nubabla Xoxoa ko! Eyɔ fũ kple lododowo
nenema, alo, alesinu wòate ŋu axɔ. Azɔ, nu blibo la…
20 Le Mose I me, esime Mawu wɔ—wɔ ɣe, gbã, eye ɣleti emegbe,
ɣleti kple ɣe ma ɖɔli Kristo kple Hame la. Tututu abe alesi ɣe dzena
le eƒe ŋusẽ kple ŋutikɔkɔe me ene; eye ne eyi to la, eklẽna eƒe kekeli
ɖe ɣleti dzi, le viviti me, be wòana kekeli anyigba le ɣeyiɣi si me ɣea

dzo. Yesu, esime Wòdzo la, Eyi ɖe Ŋutikɔkɔe me heklẽ Eƒe Kekeli ɖe
Hamea dzi; be woana, Hame la, Nyanyuie la ƒe Kekeli vaseɖe esime
Wòatrɔ va, oo, míatɔwo, ekema woaɖe srɔ.̃ Ema anyo ŋutɔ. Anye ɣleti
ƒe Kekeli gã ɖeka eye…“Alẽvi la enye eƒe kekeli.” Ɣe magahiã wo, le
Dua me o.
21 Azɔ hena ŋgɔdonukpɔkpɔ suea ɖe la, mina míatrɔ yi Mose II me.
Eye mekpɔ mɔ be ŋunye mate ɖeɖi mia ŋu esi mele nu ƒom le Mose
II ŋu o.
22 Ɣeaɖeɣi, le nye hamea me le tɔa godo la, megblɔ mawunya,
mexɔe se be anɔ ƒe ɖeka kple ɣleti adẽ, kuɖe Hiob ŋu. Zã sia zã la
woagava, ɖeko matsɔ Hiob ƒe akpa sue aɖe, eye, míayi edzi, míetsɔnɛ
toa Biblia me katã.
23 Ŋɔŋlɔ ɖesiaɖe sɔ kple nɔvia tututu. Masɔmasɔa ɖeke mele Mawu
ƒe Nya me o. Gbeɖe, amegã. Eƒe sue ɖesiaɖe, deblibo! Agbalẽ ɖeka
hɔ̃ si woŋlɔ kpɔ si ke me wogbɔ ɖo nenema, si blibotɔe ate ŋu…
Agbalẽŋlɔla geɖewoe ŋlɔe, eye ƒe alafa geɖewo tso wo dome; eye
wo dometɔ ɖesiaɖe, ƒo nu to Gbɔgbɔ Kɔkɔe dzi, wòsɔ pɛpɛpɛ ɖekae.
Susu ma tae, agbalẽ bubu siawo katã wotsɔ kpee la, Macabeewo kple
etɔeawo, mesɔ kple Esia o, eyata nyemexɔe o. Esiae nye Mawu ƒe Nya,
na nyea.
24 Eye nyɔnua ɖe ŋlɔ agbalẽa ɖe nam gblɔ bena…Menɔ mawunya
gblɔm be; Hiob nɔ anyi ɖe dzowɔkpo dzi. Egblɔ be, “Nɔviŋutsu
Branham, ènɔ, Hiob nɔ dzowɔkpo dzi fifia eteƒe didi, mèsusui nenema
oa? Enɔ afima fifia ade kwasiɖa adẽ.” Egblɔ be, “Nukaŋutie, mèle eɖe
ge le dzowɔkpo la dzi gbeɖe oa?”
25 Enyo, megblɔ be, “Ne Gbɔgbɔ Kɔkɔe dzudzɔ Nya la ɖeɖe tso eme
afima, mesusu be ɖeko wòle be madzudzɔ egbɔgblɔ.” Gake zi alesi
Wòana be mayi nuƒoƒo dzi tso eŋu le dzowɔkpo dzi la, enyo, ɖeko
meyi dzi kplii; eye luʋɔwo nɔ ɖeɖe kpɔm.
26 Eyata, abe alesi nyanyuigblɔla, si va dua me ene. Eɖe gbeƒã, zã
ɖeka, eɖe gbeƒã kuɖe dzimetɔtrɔ ŋu. Zã evelia la, egaɖe gbeƒã kuɖe
dzimetɔtrɔ ŋu. Zã bubu la, egaɖe gbeƒã kuɖe dzimetɔtrɔ ŋu. Le zã ene
alo atɔ̃ megbe la, subɔlawo ƒe hakplɔha la do goe eye wogblɔ bena,
“Nɔviŋutsu, ɖe màte ŋu agblɔ mawunya bubu tsɔwu dzimetɔtrɔ oa?”
27 Egblɔ be, “Oo, ẽ-ɖe. Wo katã natrɔ dzime, gbã, emegbe magblɔ
mawunya bubu.” Ale ema nye susu nyuia—aɖe. Wo, amesiame, natrɔ
dzime, ekema míate ŋu aɖe gbeƒã le nu bubu ŋu. Esɔ gbe.
28 Hena ŋgɔdonukpɔkpɔ via ɖe azɔ, na amesiwo, alo vevietɔ na
amesiwo menɔ Agbadɔa me Kwasiɖagbe ŋdi o. Míedi be míatrɔ yi
ta 12 lia me. Gake susu gobii si le mía si fiẽ sia la le ta 14 lia me,
adze egɔme tso kpukpui 13 lia le Mose II me. Azɔ, míesẽe ɖe kpukpui

10 lia dzi, Kwasiɖagbe ŋdi, sie nye “xɔxɔkpɔkpɔ to ʋu la me.” Mi katã
kloe mienya ŋutinya la, meka ɖe dzi.
29 Azɔ míenya be míate ŋu ake Agbalẽ sia ƒe axawo, eye míaʋu axa
siawo. Gake Ame Ɖeka koe li ate ŋu aʋu Agbalẽa, eyae nye Yesu
Kristo.
30 Yohanes kpɔ Agbalẽ la. Wotre enu. “Eye wòfa avi elabena amea
ɖeke mele Dziƒo si ate ŋu Aʋui o, amea ɖeke mele anyigba dzi o, amea
ɖeke mele anyigba te o. Gake Alẽvi aɖe li si wowu tso xexeame ƒe
gɔmeɖoɖoanyi me, eva xɔ Agbalẽ la le Amesi bɔbɔ nɔ Fiazikpui dzi
la ƒe nuɖusi me, eye wòʋu nutrenuawo eye—eye wòʋu a—Agbalẽa,
eɖe eƒe nutrenuawo ɖa. Eye Edze, elabena Wowui tso xexeame ƒe
gɔmeɖoanyi me ke.”
31 Mina míaƒo nu Nɛ, fiẽ sia, eye míabia Eyama be wòaʋu Esia na
mí fifi laa.
32 Azɔ, Fofo domenyotɔ lɔlɔã, míeva Gbɔwò, hele nu ƒom na Wò,
gbã, le Yesu ƒe Ŋkɔ me. Míele gbe dom ɖa fifia, bena, esime míele
tsitre ɖe afisia, hebe ɖe xɔ sia te, le zã sia me, eye ahom ma le nu
sẽm le xexe, tsi le dzadzam dzoo kple yaƒoƒo la, míeda akpe geɖee
be Mawu ƒe aƒe le mía si si me míava. Eye míeda akpe be mɔ̃ aɖe li,
sitsoƒe aɖe; Ègblɔ be, “Aƒetɔ ƒe Ŋkɔ nye mɔ̃ sesẽ; ame dzɔdzɔe sina yia
eme eye wònɔa dedie.” Dzi dzɔ mí ŋutɔ be míenya Aƒetɔ la ƒe Ŋkɔ,
eye míeva Eme.
33 Azɔ míele gbe dom ɖa be Nàʋu Nya sia na mí, fiẽ sia, Fofo. Na be
Gbɔgbɔ Kɔkɔe nava eye wòage ɖe Nya la me. Tso aʋa na subɔla dahe
sia ƒe nuyiwo, kple amesiwo le to ɖo ge la ƒe dziwo, Viwòwo. Eye na
be Gbɔgbɔ Kɔkɔe la natsɔ Mawu ƒe Nyawo adae ɖe dzi sia dzi me, le
afisi tututu Wòhĩae le. Yra mí azɔ. Wɔ míaƒe susuwo yeyee, fiẽ sia, le
Wò Gbɔgbɔ la me. Xɔ ŋutikɔkɔe le subɔsubɔ la me. Ɖe amesiwo bu la.
Yɔ dɔ dɔnɔwo. Kplɔ megbedelawo va Aƒe, Aƒetɔ. Eye míatsɔ kafukafu
ana Wò, elabena míebiae le Wò ŋutɔ Viwò lɔlɔã, Yesu, ƒe Ŋkɔ me.
Amen.
34 Azɔ miʋu ɖe Mose II ta 12 lia ƒe kpukpui 10 lia me. Míexlẽ,
“xɔxɔkpɔkpɔ to ʋu la me,” alesie Mawu ɖoe be woawu alẽvi aɖe le
aƒe sia aƒe me, alesie mele be woagblẽ naneke ɖi o.
35 Ʋɔnudɔdrɔãwo nɔ anyi ɖim, eye ʋɔnudɔdrɔ̃ mamlea le gbesɔsɔ
azɔ be wòaɖi anyi. Mawu le Eƒe Nya la nu wu ge, pɛpɛpɛ. Eye
ʋɔnudɔdrɔ̃ mawo katã le afima tsã ma la wonye dzesi deblibo, alo
kpɔɖeŋu deblibo, na ʋɔnudɔdrɔ̃ siwo le gbesɔsɔ aɖi anyi fifia.
36 Ke ne miade dzesi la, hafi ʋɔnudɔdrɔ̃ la naɖi anyi la, azɔ ɖewohĩ
osɔfowo malɔ̃ ɖe esia dzi kplim o, nusi sɔ gbe, gake hafi ʋɔnudɔdrɔ̃
la nadze Egipte ƒoƒo gɔme la, Mawu ɖo Israel ɖe Gosen. Wonɔ Gosen,

eye fuwɔame aɖeke meva wo dzi o. Esi nye kpɔɖeŋu deblibo na Hame
si woakɔ yie, to xaxagã la me, mikpɔea. Esɔ gbe.
37 Ekema le fuwɔame mamlɛa si ƒo anyigba le afima, alo ƒo Egipte la,
enye ku. Mi Biblia xlẽlawo katã le afisia, siwo nya miaƒe Kwasiɖagbe
suku nusɔsrɔw̃o kple bubuawo la, miekpɔ esia, ɖewohĩ, zi geɖe. Gake,
ku enye futɔ mlɔetɔ si ƒo Egipte.
38 Eye futɔ mamlea si aƒo hame azɔ la enye ku, le gbɔgbɔme
nyagbɔgblɔ nu. Amesiwo madze Kristo yome, le—le Gbɔgbɔ Kɔkɔe ƒe
nyɔnyrɔ̃ me o la, woaƒu le gbɔgbɔ me eye woaku; hamewo, miate ŋu
akpɔe azɔa. Le nyɔnyɔ̃ geɖe, gã geɖewo megbe eye nyanyuigblɔla gã
geɖewo, woto anyigba la dzi, eye, ke hã, hamea, sie nye, dunyahehe-
hamea ne woagblɔe la, le gbegblẽm ɖedzi ɣeawo katã ɣi. Eƒe
hameviwo le agbe nɔm alesi dzro wo, hele nusianu si wodi la wɔm,
gake, wole wo ɖokuiwo yɔm be Kristotɔwo, hegblɔ be yewo le nyuie.
39 Anye Kristotɔ, gɔme enye “aɖi- Kristo.” Màyi teƒea ɖeke si màdi be
yeanɔ ne Kristo va o. Màgblɔ naneke si màdi be yeanɔ gbɔgblɔm hafi
Kristo nava o. Màwɔ naneke si màdi be yeanɔ wɔwɔm hafi Kristo nava
o. Màbu naneke ŋu si màdi be yeanɔ bubum hafi Kristo nava o. Lé ɖe
wò tamesusu ɖeka ŋu, wò dzi nanɔ Kalvari ŋu. Amen. “Mina míazɔ
le Kekeli me, abe alesi Eya ŋutɔ le Kekeli me ene la, ekema míedo
ƒome kple mía nɔewo, eye Mawu ƒe Vi, Yesu Kristo ƒe Ʋu la, klɔa
madzɔmadzɔnyenyewo katã ɖa le mía ŋu.” Emae nye Metodistetɔwo,
Baptistetɔwo, kple mí katã, ƒoƒu, ewɔ mí katã ɖekae le Eyama me.
40 Azɔ, nu mamlɛa, mamlɛ tɔa, enye ku. Eye hafi ku ma nava la,
wowɔ avuléle aɖe na ku ma, na amesiwo katã di be yewoasi le enu
la.
41 Eye wowɔ avuléle aɖe doŋgɔ na tsiɖɔɖɔ ƒe tsɔtsrɔ̃ gbãtɔ, na xexe si
doŋgɔ na tsiɖɔɖɔ la. Mawu kpɔ dzɔdzɔenyenye mawunyagblɔla aɖe,
Noa, eye wògblɔ mawunya ƒe alafa ɖeka kple blaeve, bene amewo
nage ɖe aɖakaʋu la me. Ke amesiwo dzro faa gbe eme yiyi la, naneke
mesusɔ na wo wu ʋɔnudɔdrɔ̃ o.
42 Eye, egbe la, wò amesi gbe zɔzɔ le Kristo ƒe Kekeli me la, ègbe
amenuveve, eyata naneke mesusɔ na wò wu ʋɔnudɔdrɔ̃ o. Evɔ. Ɖusi
kpaa dzi kple mia kpa dzi, koe li nàte ŋu ayi. Eye wòe awɔ wò tiatia.
43 Azɔ, míekpɔ bena, doŋgɔ na—na zã dziŋɔ gã ma ƒe vava la, bena
wode se na Israel, eye míekpɔ ema xoxo, be míewu alẽvi la.
44 Mawu nɔ Eƒe hame la kplɔm yina gododo la me, be wòaɖee tso
Egipte, yi ŋugbedodo nyigba la dzi. Melɔ̃ esia. Woyina ɖe afima, be
woaxɔ anyigba la. Mawu tsɔ anyigba la na wo, ke hã wotɔ kpɔ ɖee
keŋ kple xɔtutu gãwo, kple kpɔtɔtɔwo. Eye gliwo siwo ƒo xlã Yerixo
la, tasiaɖamwo ate ŋu aʋu du ƒo xla le edzi. Ke mibu eŋu kpɔ ko, gake

hã, Mawu gblɔ be, “Metsɔe na mi. Enye mia tɔ.” Gake ele be woakɔ
eŋu, aklɔ eŋu.
45 Eye numae Mawu wɔ egbe. Ena mia dometɔ ɖesiaɖe, si le Edim
la, Gbɔgbɔ Kɔkɔe ƒe nyɔnyrɔ.̃ Gake ele be nàge ɖe eme, axɔe, eya koe
ma; awɔ aʋa aɖe masɔmasɔwo ɖa, agbã gliawo, aɖo ta ɖe eme afima
eye axɔ Esia.
46 Miagblɔ be, “Kplɔla gblɔ be, ‘Esia menye mía tɔ egbe o.’” Zɔ to
eŋu ko nàyi ko. “Dada gblɔ be, ‘Manyã wò le aƒe me.’” Zɔ to eŋu nàyi
ko. “Srɔñyeŋutsu gblɔ be, ‘Magblẽ wò ɖi.’” Zɔ to eŋu nàyi ko. Evɔ.
Ele be nàyi Axɔe! Evɔ.
47 Mawume dɔyɔyɔ nye mia dometɔ ɖesiaɖe tɔ. Mia dometɔ ɖesiaɖe
si nɔ anyi ɖe afisia fiẽ sia, si lé kansa, dzidɔ, eka ke wònye la, Mawu
na ŋugbedodo la. Eye enye tɔwò, gake ele be nàyi aɖaxɔe wòazu
tɔwò.
48 Azɔ miagblɔ be, “Enyo, ɖeko mewɔ nam nyuie tututu o.” Ema
meɖo naneke awɔ kplii o. Ŋugbedodo la nye tɔwò. Mawu tsɔe na wò.
Nya ge ɖe eme ko eye nàwu Filisitɔwo, le akpa sia akpa. Eye mitsrɔ̃
Hiwitɔwo katã kple—kple Amoritɔwo katã, miwu wo katã. Mige ɖe
eme, mixɔe. Mawu gblɔ be, “mia tɔ wònye. Miheyi ɖaxɔe.”
49 Gake Megblɔ be, “Azɔ, mage ɖe eme, atsrɔ̃ wo ɖa keŋ, eye matu
du nyakpɔwo na mi o, eye mada mi ɖe mɔ bɔbɔe dzi o.” Mewɔnɛ
nenema o.
50 Etsɔe na wò, ke nane li nàwɔ. Enyo dɔme ale gbegbe be wòna wò
anyigba la, egblɔ be Yeakpe ɖe ŋuwò eye yeanɔ anyi kpli wò. Heyi,
nàxɔe!
51 Eye ne èle dɔ lém, fiẽ sia la, nye gbafa, ŋkuagbatɔ, tokunɔ,
aɖetututɔ, nu ɖesiaɖe si nènye la; heyi, ɖaxɔe. Mawu gblɔ be tɔwò
wònye. Wò domenyinyi ye. Mawu tsɔe na wò.
52 Egblɔ na wo be Yeana anyigba ma wo. Edɔ Mawudɔla aɖe ɖe wo
ŋgɔ, be wòakpɔ mɔa ta, akplɔ wo yi teƒea afisi wòle.
53 Mikpɔ ŋkutsala mawo ɖa esime woyi ɖe afima. Wo dome ame
ewo trɔ gbɔ, gblɔ bena, “Oo, míate ŋu awɔe o. Mele bɔbɔe o. Tsyoo,
míenye dzɔdzɔmenunyalawo, eye míedo nua kpɔ. Le dzɔdzɔmenunya
nu la mele bɔbɔe o. Míate ŋu awɔe o.”
54 Gake ame eve nɔ anyi, ɖeka ŋkɔe nye Yosua, eye ɖeka ŋkɔe nye
Kaleb. Womenɔ nusie le dzɔdzɔmenunya ƒe akpa dzi kpɔm o. Wonɔ
nusi Mawu gblɔ la dzi kpɔm. Wobe, “Míate ŋu awɔe.” Ke ele teƒe. Eye
wohe kpeɖodzi vɛ bena anyigba nyui aɖee wònye.

55 Dzi le dzɔyem ŋutɔ ɖe kpeɖodzi ma ta, (miawo ya ɖe?) bena
Anyigba nyuia ɖe le mía tame tututu! Eye míele mɔ dzi yina, fiẽ sia.
Aleluya! Esɔ gbe.
56 Woawoe nye si, azɔ, doŋgɔ teti na xɔxɔkpɔkpɔ la. Mawu bia tso
Israel viwo si, bena woaka ɖe edzi be wokpɔ wo ta la, be woawu
alẽvi sia. Eye woasisi ʋu la ɖe ʋɔtruti, si le ʋɔtrua ƒe tame abe esia
ene, kple ʋɔtruti ɖesiaɖe ŋu.
57 Eye ele be woayi ɖe xɔme aɖu alẽvi sia, eƒe kakɛ ɖesiaɖe; mide
dzesi, alẽvi la katã, menye eƒe akpaa ɖe ko o. Ele be woaɖu eƒe kakɛ
ɖesiaɖe.
58 Amea ɖewo gblɔna be, “Maɖu akpa sia ko, eye ma—maxɔ akpa
sia dzi se.” Gake ele be nàɖu Ye katã, Eƒe sue ɖesiaɖe. Agblɔ be,
“Oo, mexɔe se be wode abi Eŋu ɖe míaƒe dzidadawo ta, gake, ‘to Eƒe
kabiwo me ya,’ nyemenya naneke tso Eŋu o.” Míele Ye katã dim. Sue
ɖesiaɖe le Eŋu la ele be wòaɖui; Ye katã. Ɖewo le Eŋu sesẽ, gake ele
be míaɖu Esia, alekeakee hã. Mawu gblɔ nenema.
59 Mide dzesi kpukpui 10 lia azɔ.

Eye miga—migagblẽ ɖeke ɖi…ŋu nake ɖe edzi o; eye esi tsi
anyi…ŋu ke ɖe dzi la…mitɔ dzoe.

60 Ke, azɔ, mele be eƒe ɖeke natsi anyi o; ɖesiaɖe. Azɔ, Egblɔ be,
“Ne miele eɖum la, migaɖui mumũ, alo aɖae hafi o, ke boŋ ele be
miamèe nyuie.” Ke melɔ̃ esia.
61 Amewo dzea agbagba be woaɖu Mawu ƒe Nya, eye Woɖui abe Nu
mumũ ene; ada glã ɖe Edzi, eye Woatui ƒu gbe, kple nusianu. Agblɔ
be, “Oo, ɖeko nyemate ŋu Axɔe o. Nyemate ŋu Atsɔe o.” Womemèe
wòbi nyuie o. Evɔ.
62 Egblɔ be, “Mimèe le dzo nu.” Dzo ɖɔli Gbɔgbɔ Kɔkɔe. Xɔ Mawu
ɖe wò dzi me, gbã, ekema Amè Esia na wò. Ele teƒe. Amèe Wòabi
keŋ, ɖo eteƒe, dze sui, ekema Avivi nyuie.
63 Azɔ, màte ŋu atɔ te ɖe adzɔge alea o, ɖe xexenu, agblɔ be, “Oo,
nye—nyemenya ne Enye tɔnye, alo o. Ema ate ŋu anye ŋkeke siwo va
yi tɔ.” Nya xɔ Gbɔgbɔ Kɔkɔe, gbã ko, eye nàkpɔ nusi Mawume dɔyɔyɔ
anye na wò azɔ.
64 Kpɔ nusi subɔsubɔ si tso dzi me nye na wò azɔ, ne Gbɔgbɔ Kɔkɔe le
asiwò le afisia be wòamè Alẽvi la ne Eva. Amen. Ele teƒe. Mè Alẽvi la,
gbã. Eye ele be Dzo nanɔ asiwò si nàtsɔ Amèe. Ele be woamèe le dzo
nu. Oo, míatɔwo, ɣemaɣie Wònyo. Mè Esia, ɖeko wòafiã nusianu…
65 Menɔ tsitre ɖe afisia, eteƒe medidi o, le siɖaƒe gãa ɖe, eye mede
dzesi alesi gbegbe dzo ma xɔdzoe, ɖeko wòaɖae agaɖae agaɖae. Eye
zi alesi wòxɔ dzo la, ɖi si—siwo le ga la me, le sika la me, katã doa

va etame, eye wokpanɛ ɖa. Ke woado dzo ɖe dzi ɖe sikaɖanu la me
wòxɔ dzo vie wu. Eye emegbe ne esia gafiẽ wu la, woaɖe nu bubu
vovovowo, sikami kple nu bubuwo, le eme.
66 Nu gbãtɔ si doa va dzi enye ɖi, ele sigbe anyi kple ba ene. nu
evelia si dona enye sikakpe tɔgbe aɖe, oo, nane si menyo na naneke
o; klosalo gbagbe aɖewo, kple nusiawo katã, wodona, eye wokpanɛ
ɖa. Woyia edzi, ayi dzi nenema, eye nu mamlɛtɔ si woɖe le eme enye
sikami. Ema nye bometsila ƒe sika.
67 Minyaa nu geɖewo li le amesiwo dzea agbagba be yewoaflu wo
nɔewo me ne wonye Kristotɔ, alo wowɔa nu nenema, alekekee hã.
Mikpɔea? Gake mina Gbɔgbɔ Kɔkɔe nafĩe aɖe nusianu ɖa, aɖe—aɖe
bometsila ƒe sika la katã hã, ɖa le mewò.
68 Bometsila ƒe sika, ame geɖewo yina Ɣetoɖoƒe ɖakpɔna eƒe ɖewo,
eye wosusuna be, oo, yewoke ɖe sikado ŋu. Eklẽna wu sika. Gake
enye bometsila ƒe sika, asixɔxɔa ɖeke mele esi o.
69 Ke ale wonana wòfĩena, heɖea ɖiawo katã ɖa le eme, eye ɖeko
woyia dzi ana wòafĩe agafĩe ake, vaseɖe esime wòazu sika dzadzɛ, si
wololo ʋuu naneke masusɔ wu sika alafa ɖe alafa dzi o.
70 Eye nenemae Mawu wɔna le Eƒe Hamea me, atrɔ Gbɔgbɔ Kɔkɔe
kɔ ɖe Edzi, henana wòfĩena ʋuu vaseɖe esi Wòaɖe xexeamenuwo
katã, kple dzrewɔwɔwo, kple ɖokuitɔdidiwo, kple esiawo katã ƒu gbe,
vaseɖe esime Wòana wòafĩe ʋuu aɖe wo ɖa le ameɖeka ɖesiaɖe si ava
Egbɔ la me. Amen.
71 Azɔ, ekema, miate ŋu aɖui. Susu nyuia ɖe eganye si le afisia, le—
le kpukpui 11 lia me.

Ale mianɔ hafi miaɖui enye si; mibla miaƒe (Miɖo to esia.)
aliwo dzi…(Melɔ̃ esia.)…eye mido atokotawo ɖe afɔ,…milé
atizɔtiwo ɖe asi; eye miɖui abe sisilawo ene; elabena YEHOWA
ƒe ŋutitotoŋkekenyui ye.

72 Melɔ̃ esia. Esime mianɔ eɖum la, minɔ klalo na dzodzo. Afima
nyaa le.
73 Mina míakee ɖe Efesotɔwo me, le Efesotɔwo ta 6 lia me lɔƒo, eye
miakpɔ nusi Paulo gblɔ le afisia kuɖe Hamea ƒe dzadzraɖo ŋuti; ta 6
lia le Efesotɔwo me, adze egɔme le kpukpui 14 lia dzi le ta 6 lia me.

Azɔ la mitsi tre, eye mitsɔ nyateƒe bla miaƒe aliwo dzi,…eye
mido dzɔdzɔenyenye ƒe akɔtakpoxɔnu;
…mitsɔ dzadzraɖoɖi na ŋutifafa nyanyuie la bla miaƒe afɔ

gɔme;
Hekpe ɖe nusiawo katã ŋuti la, milé xɔse ƒe akpoxɔnu, si

miate ŋu atsɔ atsi…vɔɖ̃itɔ la ƒe atsurɔ bibiawo lame ɖe asi.

Eye miɖɔ xɔxɔ ƒe gakuku la, eye mihe Gbɔgbɔ ƒe yi, si nye
Mawu ƒe nya la ɖe asi:

74 Miakpɔ alesi Paulo do awu na ŋutsu aɖe hena aʋagbedzi yiyi,
hena azɔlizɔzɔ.
75 Mawu, le gɔmedzedzea me, le Israel ƒe gaɖeɖe ŋɔli la, Egblɔ be,
“Azɔ ele be miadzra ɖo na azɔlizɔzɔ. Ne mieva ʋua te la, mido miaƒe
atokotawo. Mibla miaƒe aliwo dzi. Mitsɔ miaƒe atizɔtiwo ɖe asi eye
miadzra ɖo na yɔyɔ la.” Melɔ̃ esia.
76 Amea ɖe azɔ, ne eva Kristo gbɔ la, edoa eƒe Nyanyuia ƒe
atokotawo, be wòaɖe gbeƒã Nyanyui la; eɖɔna ɖeɖekpɔkpɔ ƒe gakuku;
dzɔdzɔenyenye ƒe akɔtakpoxɔnu; abla eƒe alidzi. Nane li si…
77 Zi geɖe la, ne asrafo xoxoawo, do aʋawɔnuwo ƒe atsyɔɖ̃oɖo
mawo la, alidziblanu gãa ɖe nɔa wo si. Wotsɔ blana edzi alée
ƒoƒu, woléna ɖe alidzi, akɔtakpoxɔnu siawo, be woatsɔ ƒo futɔwo ƒe
akplɔwo ƒu gbe. Nusɔsrɔ̃ vavã kae nye esia na mí! Eye ne—ne alia
dze gbɔdzɔgbɔdzɔm la, hege sɔɖɔɔ la, akpoxɔnua, wogablana woƒe
alidziblanua sesĩe, hegamiãnɛ ɖe dzi sesĩe wu.
78 Nɔnɔmetata deblibo kae nye esi egbe! Ne ede asi sese le ɖokuiwò
me be yele gbɔdzɔgbɔdzɔm la, alo ne abosam gblɔ be, “Viɖe aɖeke
mele eŋu o,” do asi ɖa nàbla alidziblanua sesĩe ɖe dzi wu; lé yi la
sesĩe, eye nàzɔ yi ŋgɔ. Melɔ̃ esia, nɔ klalo na azɔlizɔzɔa.
79 Ame ɖesiaɖe si nɔ zɔzɔm le ʋu ma te, le zã ma me la, wode se nɛ
be wòanɔ afima, eye wòagado go o vaseɖe esime gbeɖeɖe nava, be
wòazɔ azɔli.
80 Eye ame ɖesiaɖe si wodzi tso Mawu ƒe Gbɔgbɔ me, si va Kristo
me la, Agbe mavɔ su esi; edoa eƒe akpoxɔnu, eƒe akɔtakpoxɔnu, atsi
tre anɔ klalo, eye wode se nɛ be wòagaho o vaseɖe esi woaɖe gbe be
woadzo.
81 Oo, ɖe mewɔ nuku oa? Ɖe dzi mele mia dzɔm be wobla akpa na
mi keŋ, fiẽ sia oa, mi asrafowo?
82 Hakplɔlaa ɖe nɔ mia si tsã le agbadɔa me, míaƒe ha ƒe tanya enye:

Aʋa la le edzi yim, Oo Kristo asrafowo,
Le fli me kpe akɔ kple futɔ
Aʋawɔnuwo le dzo dam, flaga le ya ƒom,
Nyui kple vɔ̃ kpe aʋa egbe sia;
Aʋa la le edzi yim, migagbɔdzɔ o héé,
Minɔ te sesiẽ le Eƒe ŋusẽ me;
Ne Mawu le mia dzi, Eƒe aflaga le mia tame la,
Ekema mlɔeba miava dzi dziɖuha.

83 Amekɔkɔe xoxoawo dome ame geɖewo dzo yi tsiẽƒe. Gake ŋkeke
siawo dometɔ ɖeka, le xexe yeye ma me le afima, esime woado va
ŋugbedodo Nyigba la dzi la, atitsoga ƒe aflaga la anɔ mía dzi, eye
míadzi dziɖuha. Esime míenɔ Srɔɖ̃e Nuɖuƒe la le zã ma me, le kplɔ̃
la ŋuti godoo, kplɔ̃ gã ma, si adidi ɖewohĩ ade agbadroƒe akpe ɖeka,
eye amekɔkɔe siwo lé tsi le Ʋu la me la woanɔ afima. Medi be mazɔ ƒo
xlã kplɔ̃ la ana asi wo dometɔ ɖesiaɖe, amen, anɔ ɣli dom ko. Miedi
be miase mado ɣlia? Milala vaseɖe esi maɖo afima; mialé ŋku ɖe
ŋunye. Nyemekɔkɔ sɔgbɔ, haɖe, na esia o.

Gake, mide dzesii, míele azɔlia dzi fifia. Minɔ klalo. Míele
dzodzom.
84 Nutata wɔnublanui aɖe esi, hafi míage ɖe míaƒe nusɔsrɔã me le
ɖoɖonu, woakpɔe le kpukpui 38 lia me le afima. Miɖo to.

Eye amedzro geɖewo hã kpe ɖe wo ŋuti eye wokplɔ alẽwo…
85 Afimae Israel wɔ vodada le. Nu wɔnukuwo va me. Amesiwo
metrɔ dzime o kplɔ wo ɖo le Nu wɔnukuwo ta, eye esia na wova
ɖo xaxa me mlɔeba. Eye míadze sii le afisia, le kpukpui 42 lia lɔƒo
eye kpukpui 43 lia. Aƒetɔ la ƒo nu na Mose, gblɔ, bena, “Amea ɖeke o
negbe amesiwo asa vɔ…ate ŋu aɖu vɔsalã la,” boŋ, “negbe amesiwo
wotso aʋa na la. Amedzro aɖeke o, egodotɔa ɖeke o, amea ɖeke
maɖui o, negbe amesiwo tso aʋa ko.”
86 Ke ŋukpe kae nye si le mía dzi egbe, le egbeŋkeke sia me, xɔñye
lɔlɔãwo, ale bena, le hamea me, amesiame xɔa kɔmunion, ke ema
mesɔ gbe o, negbe amesiwo kpɔ xɔxɔ la koe, woawo koe dze.
87 Yesaya ƒo nu gblɔ bena, “Aƒetɔ la ƒe kplɔw̃o dzi ayɔ fũ kple
xeɖeɖe.” Egblɔ be, “Amekae mafia Nufiafiae? Amesiwo woɖe le no
nu yea.” Egblɔ be, “Se ɖe se dzi; fli ɖe fli dzi; afii ʋee, eye gamɛ ʋee.”
“Eye milé ɖe nusi nyo la ŋu.” Mawu le nu ƒom, esi wònya be ŋkeke
si me míele agbe le la, hamea ade nu dunyahehe me, ale gbegbe be
woaɖe mɔ na nusianu, amewo, nage ɖe eme; ne woŋlɔ woƒe ŋkɔ ɖe
hamea ƒe agbalẽ me ko, wonye hameviwo, woxɔa kɔmunion.
88 Ke Biblia gblɔ bena, “Amesi ɖui eye wònoe la, madzemadze la,
eɖi fɔ le Aƒetɔ la ƒe ŋutilã kple Ʋu la ŋuti.”

Yohanes Kɔkɔe, ta 13 lia, Yesu le nu ƒom.
89 Korintotɔwo Evelia ta 11 lia, Paulo gblɔ, le ƒe geɖewo megbe,
bena, “Amesi ɖui eye wònoe, madzemadze la, aɖi fɔ le Aƒetɔ la ƒe
ŋutilã kple Ʋu la ŋuti. Ame nado eɖokui akpɔ,” egblɔ bena, “hafi
wòaɖui.” Metrɔ le asi tɔm Ŋɔŋlɔawo dzi. Ele teƒe. “Amesi ɖui eye
wònoe, madzemadze la, eɖu eye wòno ʋɔnudɔdrɔ̃ na eɖokui, esi
medzro Aƒetɔ la ƒe ŋutilã me kpɔ o la ŋuti. Eye esia ŋuti mia dome

ame geɖewo ƒe lãme gbɔdzɔ eye ame geɖewo dɔ̃ alɔ.̃” Ka ɖe dzi be
yele ɖoɖo me kple Mawu.
90 Eyae nye si le vɔvɔl̃i la me, bena, amea ɖeke o negbe
aʋatsotsotɔwo ko! Meka alesi gbegbe wòɖi anukware o, alesi gbegbe
wòkpe ɖe Yuda hame la ŋu o la; ele be wòanye subɔsubɔɖɔlila, ele be
wòanye xɔsetɔ vavã si wotso aʋa na, hafi wòate ŋu aɖu kɔmunion,
alo aɖu ŋutitoto la. Oo, aleke gbegbe míeyi adzɔge le flia gbɔ egbe!
91 Azɔ mina míayi kabakaba, azɔ. Eye Mawu kplɔ wo do goe fiẽ
sia…Míele ekem ɖe kpukpui 13 lia me le ta 14 lia me.
92 Mawu na wo Dzo Lilikpo la be wòayi le wo ŋgɔ. Mesusu be
nɔnɔmetata la afisia, fiẽ sia. Eye mele esia gblɔm kple bubu. Le nye
susu nu ɖianukwaretɔe la, esime míele hatsotso sia me le fisia fiẽ sia
la, mexɔe se be Eli kpli mí fiẽ sia. Dzo Lilikpo ɖeka ma si kplɔ Israel
viwo, le yiyim le mía ŋgɔ, hele dzesi kple nukunu mawo ke wɔm.
Eye nufiala ɖesiaɖe le afisia, alo Biblia sukudela ɖesiaɖe, nya bena
Mawudɔla ma si dze Israel yome hekplɔ wo yi ŋugbedodo nyigba la
dzi la, nye Nubabla ƒe Dɔla la, esie nye Yesu Kristo.
93 Eye, egbe la, “Yesu Kristo ɖeka ma ke etsɔ, egbe, yi ɖe mavɔmavɔ
me” dze hatsotso sia yome si miedi be yewoayɔ be mimlila-kɔkɔewo,
ne miedi nenema. Esɔ gbe. Ele ŋgɔ yim, le wo kplɔm tso dziɖuɖu me
yi dziɖuɖu me! Woakafu Mawu!
94 Le dukɔ mawo me, le ŋkeke mawo me la, wodo vlo wo hegbe nu
le wo gbɔ, eye dukɔwo gbe wo, heyɔ ŋkɔ ɖesiaɖe na wo.
95 Nenema ke wògale egbe, kple xɔsetɔ vavã la. Miawo, le miaƒe
hamewo me, minyae, ne miexɔ tsitre nɔ na Kristo heƒo nu de Nyateƒea
dzi la, hame blibo la agblɔ be, “Mikpɔe ɖa! Eƒe tagbɔ gblẽ. Edze
aɖaʋa.” Mikpɔea?
96 Migatsɔ ɖeke le ema me o. Mikplɔe ɖo ko. Miedo aʋawɔnuwo
keŋ azɔ. Eye Ʋu la le yiyim le mia ŋgɔ; Gbɔgbɔ Kɔkɔe le mia kplɔm.
Miyi dzi mianɔ zɔ ɖem ko. Migakpɔ nusi amea ɖe agblɔ na mi la gbɔ
o. Mikpɔ Kalvaria tẽ, ne miazɔ yi ŋgɔgbe. Kpɔɖeŋu nyuie ŋutɔ!
97 Azɔ, wodo go, vɔ keŋkeŋ, eye wokpɔ…Ke azɔ mide dzesi, ʋu ƒe
xɔxɔkpɔkpɔ kplɔ wo do goe le Egipte, azɔ ele be woakpɔ nu bubu azɔ
si akplɔ wo ayi anyigba la dzi. Azɔ ɖeko wodze egɔme dzedze. Wodo
go, wotso aʋa na wo, wova ʋu la te, eye wodze azɔli dzi. Azɔ wova
ɖo nane gbɔ. Wonɔ yiyim le afima, henya be yewoto ku me yi agbe
me; wonya be Agbe Mavɔ le yewo si.
98 Gake woawoe nye si, le mɔ dzi gbɔna azɔ, eye fuɖeɖewo de asi
mo dodo ɖa. Afisia Farao ƒe aʋakɔ la gbɔna, le wo nyãm, be yeatu
wo. Xaxawo ɖi anyi.

99 Miɖo to! “Mawu enye míaƒe sitsoƒe kple ŋusẽ, xɔname ŋutɔŋutɔ
le xaxaɣi.” Oo, mekpɔ mɔ be miekpɔ esia. Mikpɔea? Eyae nye si.
Minyae…Gake miɖo to, kpukpui 13 lia azɔ:

Ke Mose gblɔ na dukɔ la bena, Migavɔ̃ o,…
100 Melɔ̃ esia. Esi Yesu fɔ tso amekukuwo dome vɔ la, Eƒe Nyawo
nyena ɖaasi be, “Migavɔ̃ o.”
101 Eyae nye kuxi la na Hamea la egbe, enye avɔ̃ ayina kuku ge bena
yèle gege kpɔ ge. Aleke nàte ŋu ada ƒu ne èle Kristo me? Màte ŋu
ada ƒu o. Agbe mavɔ le asiwò. Gbɔgbɔvɔw̃o katã le dzota me mate ŋu
aʋuʋu wò o. Èkpɔ Agbe mavɔ. Yesu gblɔ nenema. Eyata migavɔ̃ na
gege o.
102 Miagblɔ be, “Enyo, mele vɔvɔm̃ be mava zu wɔtsometɔ.” Anyo
nam wu be mawɔ wɔtsomiwɔwɔ suea ɖe tsɔwu be manɔ anyi kpoo
naneke mawɔmawɔ. Kakaɖedzitɔe madi nenema. Amea ɖe si gbɔna
nane wɔ ge la…
103 Wogblɔ tso Ballard ŋu le dzigbe afisia, be amea ɖe va dɔ di ge
le egbɔ, eye wògblɔ be, “Ŋlɔ wò ŋkɔ ɖe afisia.” Etsɔ eƒe nuŋlɔti, be
wòade asi ete. Egblɔ be, “Afika wò nututunu la le?”

Egblɔ be, “Nyemewɔa…vodada aɖeke o.”
Egblɔ be, “Nyemate ŋu azã wò o; mèle naneke wɔ ge o.”

104 Ele teƒe. Mèwɔa vodada aɖeke o, ke mèle—mèle naneke wɔm o.
Midzo, nɔviŋutsu. Mina míanɔ ŋute anɔ yiyim. Melɔ̃ Longfellow le
afima:

Migagblɔe nam, kple nublanuigbe be,
Agbe nye drɔẽkuku ƒuƒlu ko o!
Eye luʋɔ si dɔ alɔ̃ la ku,
Eye nuwo mele abe alesi wodze ene o.

Ebe:
Ẽ, agbe nye nu vavã! Eye movevieɖoɖo le agbe

ŋu!
Ke yɔdo menye eƒe taɖoƒe o;
Ʋuʋudedie nènye, eye nàtrɔ yi na ʋuʋudedi la,
Menye luʋɔ ŋue wogblɔe ɖo o.
Mina míatsi tre anɔ dɔ dzi,
kple dzideƒo na ʋiʋli ɖesiaɖe;
Miganɔ abe mumu, alo nyi siwo kplɔm wole!
Mizu kalẽtɔ!

105 Mègalala be amewo naƒo nya ɖe nu nawo na Kristo o. Nɔ tsitre
abe ŋutsu alo aƒenɔ ene, xɔ Eyama, eye nàzɔ yi ŋgɔ le dziɖuɖu me.
Amen. Eyae dim Mawu le, gbadagba sesẽ, siwo le gbesɔsɔ. Ate ŋu

anye be manye, amesi ƒe kpekpeme de pɔŋ alafa ɖeka kple atɔ̃ o,
gake agbadze dzĩ ate ŋu anɔ asiwò teti, nɔviŋutsu, eye ŋusẽ ayɔ me
wò, ne ɖeko nàɖe mɔ na Mawu be Wòawɔ alesi dzroe. Mekpɔ amewo
kpɔ woƒe kpekpeme nye pounde alafa eve, gake amenyenye kui ɖeka
hã mele wo me o. Ele teƒe. Esɔ gbe. Mide dzesii.

…Mose gblɔ na dukɔ la bena, Migavɔ…̃o, milé dzi ɖe ƒo, eye
miakpɔ alesi YEHOWA le mia ɖe gee,…

106 Enyo. Nya zɔ yi ŋgɔ ko. Gavɔ̃ na naneke o. Ne èxɔ Kristo abe wò
Ɖela ene la, yi dzi ko.
107 “Nɔviŋutsu Branham, mele Gbɔgbɔ Kɔkɔe ƒe nyɔnyrɔ̃ dim.” Yi dzi
nànɔ zɔzɔm yi ŋgɔ ko. Megavɔ̃ o.
108 Àgblɔ be, “Mele dɔ lém fifia, Nɔviŋutsu Branham. Nyemate ŋu
ayi ŋgɔ fũ o.” Ɖeɖi nagate ŋunye o. Yi azɔli la dzi ko; kpɔ mía Aƒetɔ
ƒe ɖeɖekpɔkpɔ la dzi! Xɔe. Nàzɔ yi ŋgɔ ko.
109 “Aleke wòadzɔe? Ðɔkta gbe nu le gbɔnye.” Azɔ, ame la wɔ ŋutete
si wòate ŋu awɔ, gake Mawu mewɔ Eƒe ŋutete haɖe o. Ele teƒe.
110 Milala vie, miɖo toe ko azɔ. Esɔ gbe.

…mikpɔ alesi YEHOWA, le mia ɖe gee afia mi egbe la: elabena
Egiptetɔwo (amedzidzelawo, nyateƒe-…fuɖenamelawo)…

111 Nàgblɔ be, “Nɔviŋutsu Branham, ne ɖeko mate ŋu adzudzɔ
sigayɔyɔ la! Ne ɖeko mate ŋu adzudzɔ ahanono la! Ne ɖeko mate
ŋu adzudzɔ nye fififi la! Ne ɖeko mate ŋu adzudzɔ esia, ema, kple
ekemɛ wɔwɔ la.” Ɖeɖi megate ŋuwò o. Zɔ nàyi ŋgɔ ko. Mawu akpɔ
nu mamleawo gbɔ.
112 “Ne ɖe menya be mate ŋu awɔe la, Nɔviŋutsu Branham, maxɔ
Kristo fifi laa.” Mègaxa nu o. Zɔ yi ŋgɔ ko. Yi ŋgɔ ko. Àkpɔ Aƒetɔ la
ƒe ɖeɖe!

…elabena Egiptetɔ siwo kpɔm miele egbea la, miegale wo kpɔ
ge alea gbeɖegbeɖe akpɔ o. (Amen. Aɖɔ ɖo, le ɣeyiɣia ɖe
megbe.)
YEHOWA le aʋa wɔ ge ɖe mia nu, ke miawo la…mizi kpi ko.
Eye YEHOWA gblɔ na Mose bena, nukaŋuti nèle ɣli dom le

yɔyem? Gblɔ na Israel viwo, bena woaho adzo: (melɔ̃ esia.)
113 Migadi lagblɔ, bena, “Enyo, meɖo hamea me, ƒe ewo esi va yi,
Nɔviŋutsu Branham. Menye hamevi nyuie wɔnuteƒe.” Enyo ŋutɔ;
mekpɔ ŋudzedze le eŋu. Gake mina míaɖe zɔ yi ŋgɔ, fiẽ sia. Mawu le
zɔ ɖem yi ŋgɔ. Amewo egbe, le afisia la, wogbugbɔa ɖe megbe, agblɔ
be, “Enyo, azɔ…”

114 Dzɔdzɔmenunya, anɔ ƒe alafa ɖeka kple blaatɔ̃ va yi;
dzɔdzɔmenunya le France, nɔ gbɔgblɔm be, “Ne amea ɖe ate
ŋu aƒu du ŋɔd̃zitɔe ade agbadroƒe blaetɔ̃ gaƒoƒo ɖeka la, heheŋusẽ
akɔe dzoe le anyigba dzi, eye wòabu.” Huh! Agbadroƒe blaetɔ̃ gaƒoƒo
ɖeka? Wole yiyim agbadroƒe alafa wuiadẽ gaƒoƒo ɖeka fifia. Miese
kpɔ gbeɖe be dzɔdzɔmenunya trɔ tɔ asi ame ma dzi o. Ema nyo le
eƒe ŋkeke me, gake ŋkeke bubu mee amewo le agbe le azɔ. Ele teƒe.
115 Gake, mí mawunyagblɔlawo la, oo, gbeɖee. “Mawume dɔyɔyɔa?
Azɔ mina makpɔ nusi—nusi Moody Kɔkɔe, Finney, Knox, Calvin,
amea ɖewo gblɔ tso Eŋu.” Woa katã tɔ dzɔ le woƒe ŋkekewo me.
Gake míele zɔ ɖem yina, hele ŋgɔgbe yim. Nu bubue le míawo ya si.
116 Yesu gblɔ, le lododo la me afima, kuɖe nukuwula ŋu bena,
nukuwula do go yi ɖaƒã nukuwo. Eye ɖewo…Futɔ la va heƒã
gbewuwluiwo ɖe lu la domee. Egblɔ be, “Mina wo katã woatsi.”
117 Miele asi fiam alesi vɔɖ̃inyenye le xexeame xɔm, gake miedo kpo
alesi Hame la le ŋusẽ kpɔmee, le ɣeyiɣi ma ke me la kpɔkpɔ. Ele
tsitre tsim, ele tsitre ɖe agblea me. Oo, Enye alẽha sue aɖe, gake,
nɔviŋutsu, Mawu li Kplii. Eye Ele dzi ɖu ge kakaɖedzitɔe abe alesi
Kristo fɔ tso amekukuwo dome ene. Amen. Mawu ƒe Hame la mada
ƒu akpɔ o. “Tsiẽƒe ƒe agbowo maɖu Edzi akpɔ o.” Esia fia be woatsi
tre ɖe Eŋu, gake womate ŋu aɖu edzi o. Hame la le dziɖuɖu kpɔ ge,
to Yesu Kristo ƒe Ʋu me, kple dziɖuɖu ƒe azɔlizɔzɔ. Meka ɖe nu ɖeka
sia dzi, bena Hame aɖe anɔ Mawu si si ŋu ɖia ɖeke, ayilélea ɖeke,
alo fɔɖiɖia ɖeke manɔ o. Amen. Dzi le dzɔyem ɖe esia ta.
118 “Azɔ, ne mele Hame ma me la, amen! Nɔviŋutsu Branham, aleke
nàge ɖe Emee? To lɛta dzia?”

Kpao.
“Aleke nàge ɖe Eme?”
To Dzidzi me, wodzi mí ɖe Eme!

119 Mele Branham ƒe ƒome me fifia, anɔ ƒe blaene vɔ atɔ,̃ le Afɔfiɛ
sia ƒe ŋkeke adẽlia dzi, ke womebia tso asinye kpɔ be maɖo yewoƒe
ƒomea me o. Ɖee wodzim menye Branham. Manye Branham ɖaa.
120 Wodzim menye Kristotɔ, le Yesu Kristo me. Manye Kristotɔ,
elabena Mawu ɖoe nenema, to tiatia me. Eyɔ mí, to Ye Ŋutɔ Via lɔlɔã
ƒe amenuveve me. Míexɔ Eyama eye míexɔ Agbe Mavɔ. “To asinana
ɖeka mea”? “To hamevinyenye ɖeka mea”? “To lɛta ɖeka dzia”? “To
Gbɔgbɔ ɖeka me wonyrɔ̃ mí katã ɖe Ŋutilã ɖeka me, Yesu Kristo,”
eye míezu Fiaɖuƒe la ƒe hadumeviwo.
121 Menɔ tame bum egbe, esime medzo yi be mado gbe ɖa, bena
aleke wònye be ŋkeke siae nue míaɖo nya ŋu ɖo. Nyemele nya ŋu

ɖo ge na dzidzime si do ŋgɔ nam o, alo dzidzime si ava ɖe yonyeme
o. Gake, le Ʋɔnudrɔg̃be la, ele be manɔ tsitre kple dzidzime sia. Eye
megblɔ be, “Kpɔ dzesikpe ma ɖa le afima, nyɔnua ɖe ƒe foto, si le
biya nom, nane alo bubu, wogblɔ be ‘gbɔgbɔ mele eme o,’ alo nane.”
Megblɔ be, “Ẽ, eye Agbe hã, mele eme o.” Esɔ gbe. Yee ma. Megblɔ
be, “Ŋukpe kae nye ma!”
122 “Kpakple mawunyagbɔgblɔwo katã,” nenema megblɔ,
“ɣeaɖewoɣi ewɔna abe,” megblɔe na srɔñye nenema, megblɔ
be, “ɣeaɖewoɣi la ewɔna abe meɖe via ɖeke o. Gake ele be manye
gbe si naa toklã, alekee hã, meka nusi amewo tsɔe wɔ o. Ele nam be
maɖe gbeƒã Nyanyuie la, alekekee hã, ahaɖi ɖase le Yesu Kristo ƒe
tsitretsitsi kple Ŋusẽ ŋu.” Na woagblẽ Esia ɖi, ahatrɔ megbe dee faa;
Mawu adrɔ̃ ʋɔnu wo le Ʋɔnudrɔg̃be ɖe esia ta. Nye dɔdeasi nye be
magblɔ mawunya ko, eye nenema kee wònye na osɔfo bubu, siwo
ɖea gbeƒã Nyanyui la hã.
123 Azɔ, ɖeko melɔ̃ Esia. Mide dzesii, “Mizɔ yi ŋgɔgbe ko azɔ,” eye
miakpɔ Mawu ƒe ŋutikɔkɔe. Gake, miɖo to, kpukpui 16 lia azɔ. Míele
exlẽm ale.

Ke wò la tsɔ…atikplɔ la,…
124 “Atikplɔ la,” enye ʋɔnudɔdrɔ̃ ƒe atikplɔ. Azɔ, menye Mose ƒe
atikplɔ ye o. Enye Mawu ƒe atikplɔ. Ne miade dzesii la, Mose, tsɔ
atikplɔ ma, hedoe ɖe dzi alea, togbatowo va. Edoe ɖe tsiawo dzi,
eye wòtrɔ zu ʋu. Enye Mawu ƒe ʋɔnudɔdrɔ̃ ƒe atikplɔ. Eye atikplɔ ma
ke…Mise egɔme! Atikplɔ ma ke wòtsɔ ƒo agakpe la; eye do aɖe ɖe ɖe
agakpe la ƒe aga ɖeka, eye tsi do go tso agakpe la me.
125 Azɔ, agakpe ma enye Kristo, eye enye Mawu ƒe ʋɔnudɔdrɔ.̃
“Gbesigbe nàɖu eƒe ɖe la, gbemagbe ke nàku.” Eƒo Kristo le Kalvari,
eye wòxe veve kple ŋeŋe ƒe ku fe la. Amea ɖeke, mate ŋu aɖɔ nusi
wònye la gbeɖe o, alo le ewɔ ge gbeɖe o. Le afima la Mawu tsɔ
Mawume ʋɔnudɔdrɔ̃ la katã ɖo Eyama dzi, eye Wòƒoe eƒe axada me,
ale tsi kple Ʋu kple Gbɔgbɔ do go tso Eƒe axada me, na míaƒe xɔxɔ la.
126 Alesi amewo tana Eƒe foto, ɣeaɖewoɣi, ado awu ʋlaya Nɛ, alo
nane nenema, le atitsoga ŋu. Menye nenemae o. Woɖe nu le Ŋutsu
ma ŋu, tsɔ vlonyenye, kple gbɔɖiɖi ɖesiaɖe da ɖe edzi alesi woate
ŋui; gake ele be wòanɔ nenema. Enɔ afima Eyama, kɔkɔtɔ wu kple
nuteƒewɔla wu le xexeame katã, si nɔ anyi kpɔ alo si ava nɔ anyi la
me. Eye tete wodae ɖe gaglagbe, amama, le atitsoga ŋu; wòxɔ abi,
woƒoe, wòƒo ʋu; fewuɖuɖu ƒe tawo nɔ gegem le Eƒe mo; fewuɖuɖu
ƒe ŋùdzakuku le ta Nɛ. Gake ɣemaɣie Wòɖu ku, tsiẽƒe, nuvɔ,̃ dɔlélé,
kple yɔdo dzi le, hexe fea ɖe mí katã ta.

127 Wogblɔna kokoko, ɣea ɖewoɣi be, “Afimae Wòɖe ti la ɖa le ku
me.” Afimae Paulo gblɔ le be, “Oo ku, afika wò ti la le?”
128 Wogblɔ nam be nudzodzoe geɖewo, anyiwo kple nuwo la, ti nɔna
wo si, eye, aɖi nɔna woƒe tiawo nu. Gake nenya te ame ko la, wobuna
woƒe ti la.
129 Ti aɖe nɔ ku si, kpɔ; gake le Kalvaria, Kristo, ɖe ku ƒe ti la ɖa.
Aleluya! Oo, ne mebu eŋu kpɔ la! Afima Wòɖe ku ƒe ti la le, na nye
kpli wò, ku ƒe ti la katã.
130 Paulo gblɔ, esime woyina ta tso ge le enu, le Romatɔwo ƒe gaxɔ
me la, egblɔ bena, “Ku, afika wò ti la le?” Egbugbɔ fia asi Kalvaria,
eye afimae woɖe ku ƒe ti la le. “Yɔdo, afika wò dziɖuɖu la le?” Egblɔ
be, “Ke akpe na Mawu, amesi na dziɖuɖu mí to mía Aƒetɔ Yesu Kristo
dzi.” Amen. Esɔ gbe.

…atikplɔ la (ʋɔnudɔdrɔ̃ la), eye nàdoe…ɖe—ɖe ƒu la dzi,
bena wòamã ɖe eve: eye Israel-viwo nazɔ ƒuƒuiƒe ato ƒu la me
aɖi go.
Nye la, kpɔ ɖa, mana Egiptetɔwo ƒe dzime nasẽ, eye woakplɔ

wò ɖo: be maɖe nye ŋusẽ afia ɖe Farao, kple eƒe aʋakɔ la katã,
kple eƒe tasiaɖamwo, kpakple eƒe sɔdolawo ŋuti.
Eye Egiptetɔwo adze sii bena nyee nye YEHOWA, ne meɖe nye

ŋusẽ fia ɖe Farao, kple eƒe tasiaɖamwo, kpakple sɔdolawo ŋu.
Tete Mawudɔla,…

131 Miɖo to! Mibla akpa la azɔ. “Eye Mawu ƒe Dɔla, si dze ŋgɔ na
Israel ƒe asaɖa la,” Ekpɔtɔ le afisia.

…Mawudɔla, si le Israel ƒe aʋakɔa ŋgɔ la, dzo yi ɖe wo
megbe; eye alilikpo dodo la dzo le wo ŋgɔ, yi wo megbe: (alo,
dzo le afisia, heva tsi tre ɖe megbe afisia; domedomenɔla le
xaxaɣi.)

132 Ne xaxa dze egɔme kpe akɔ wò, dɔlélewo le akpa sia akpa,
fuɖeɖewo la, Mawu ƒe Dɔla hona, va tsia tre ɖe mia kple dɔléléwo
dome, atsi tre ɖe afima le mɔ la dzi, ado aɖika wò be miatsɔ Mawu
ƒe Nya.
133 Mawu na ŋugbedodo Israel, be woayi anyigba la dzi. Ame miliɔn
ɖeka, ɖewohĩ, ti wo yome, gbɔna be yeawodze wo dzi, eye yewoadza
wo, abe lãha aɖe ene. Gake Aƒetɔ la ƒe Dɔla, Amesi nɔ afima be
woakplɔ wo yi ŋugbedodonyigba la dzi la, kɔ ɖe dzi le asaɖa la tame
heyi ɖatsi tre ɖe woa kple afɔku la dome.
134 Aleluya! Egale ewɔm kokoko. Ele mɔ la ta ge. Oo, ɖeko melɔ̃ Nɛ
ɖe esia ta, miawo ya ɖe? Ata mɔ na dɔléla ɖesiaɖe si nɔ anyi ɖe afisia
fifi laa. Eta mɔ la xoxo, eye Ele tsitre ɖe mia kple kuxiwo dome.



18 NYA SI WOGBLƆ LA

135 Eye menya be Ele afisia fifi laa. Miate ŋu ayɔm be wɔtsomitɔ faa
ne miedi; Nusi gblɔm miele la mekpɔ ŋkunye me o. Gake nusi megblɔ
la kpɔ ŋkunye me, le Mawu gbɔ. Gake Eya Amesi kplɔ Israel viwo, ne
medrɔ̃ ʋɔnu nyuie, kuɖe Kekeli ma si kpɔm miele fiẽ sia ŋu la, alo esi
miekpɔna le foto ma me. Mesusu be wodae ɖe afisia fiẽ sia. Mawu
ƒe Dɔla ma ke le xɔa me fifi laa, be wòawɔ nusi tututu Yesu wɔ le
ŋkeke ma me, Ele afisia be yeaɖo kpe edzi, nusi tututu Wòwɔ tsã la,
Eganyee fifia, eye wòanye ɖeka ma ke ɖaa. Mawu ƒe Dɔla, zɔ gbɔna
be yeatsi tre ɖe mía kple dɔléle la dome, be yeatsi tre ɖe mía kple ku
dome.
136 Mewɔ yaa be Dawid gblɔ be, “Ɛ,̃ ne mezɔ ku ƒe bali doblukɔ
me hã, nyemavɔ̃ dzɔgbevɔẽa ɖeke o: elabena Wòe le gbɔnye.”
Kakaɖedzitɔe.
137 Enɔ tsi tre ɖe afima, Mawu ƒe Dɔla la yi ɖe Israel ƒe asaɖa la ŋgɔ,
eye wòdzo le afima, heyi ɖatsi tre ɖe woa kple futɔwo dome.
138 Eye Mawu ƒe Dɔla la le tsitre, fiẽ sia, ɖe ame ɖeka ɖesiaɖe si le
afisia kple futɔ la dome. Menya nusi ŋuti mele nu ƒom le. Menyae,
esime metsi tre ɖe nyagblɔkpea dzi afisia fifia, le ame hatsotso sue
sia ŋku me fiẽ sia la, menya be Mawu ɖi gbɔ eɖokui, heɖi va tso
Ŋutikɔkɔe me, heva tsitre ɖe xɔ sia me fifia. Ne miatee kpɔ ko aɖe
zɔ le Mawu ƒe Nya ŋu la, miakpɔe ɖa be Maɖe zɔ le mia ŋku me o
mahã. Milé ŋku ɖe eŋu.
139 Eye Eva nɔ asaɖa la kple Egiptetɔwo dome. Egbɔna ɖe mia kple
miaƒe dɔlélewo dome. Ele tsitre ɖe mia kple miaƒe nuvɔw̃o dome, fifi
laa. Nukaŋutie? Míele Hame la ƒe gododo me. Woyɔa Egipte kokoko
be enye xexeame, eye esi Israel do go tso…Miɖo ŋku dzi be, wonye
hameviwo le afima. Gake esi wowɔ ʋu hehlẽ la kple avuléle vɔ megbe
la, wozu Mawu ƒe aʋatsotsotɔwo.
140 Eye aʋatsotso, egbe la, enye Gbɔgbɔ Kɔkɔe ƒe nyɔnyrɔ.̃ “Mi katã,”
nenema Stefano gblɔ, “mi katã amesiwo ƒe dzi kple to wometso aʋa
na o, nukaŋuti mietsia tre ɖe Gbɔgbɔ Kɔkɔe la ŋu ɣesiaɣi? Alesi mia
fofowo wɔ la, nenema ke wɔm miele.” Gbɔgbɔ Kɔkɔe tsoa aʋa na dzi,
helãna xexeamenuwo ƒu gbe. Tsã la, kɔkɔenyenye hame gbaɖegbetɔa
nɔa agbe ɖe enu, wɔa nu nenema, nɔa agbe nenema. Gake, egbe la,
ele ko abe xexeame ƒe ame mamlɛawo ene. Enye ŋukpe. Míeɖiɖi
mɔxetiawo.
141 Nɔviŋutsu Spurgeon gblɔna kokoko bena, xɔñye Metodiste
mawunyagblɔla tsitsia ɖe, enɔa ha aɖe dzim kokoko be:

Míeɖiɖi mɔxetiawo, míeɖiɖi mɔxetiawo,
Míeŋe aɖaba ƒu nuvɔ̃ dzi.
Míeɖiɖi mɔxetiawo, alẽwo do go,

Aleke gbɔw̃o wɔ ge ɖe eme?
142 Elabena mieɖiɖi mɔxeti la! Yee ma. Mieɖe asi le Kristo gbenɔnɔ ƒe
dzidzenuwo ŋu, elabena biblianusrɔƒewo ƒo mawunyagblɔla aɖewo
hedɔ wo ɖa be woaŋe aɖaba ƒu Nyateƒe la dzi. Gake Gbɔgbɔ Kɔkɔe
la nɔna afima kokoko be wòabu fɔ nuvɔ,̃ eye ele tsitre ɖe xɔsetɔ kple
xexeamenuwo dome fiẽ sia. Amen.

Eye wònɔ Egiptetɔwo ƒe aʋakɔ kple Israel ƒe aʋakɔ la dome;
eye alilikpo la do viviti ɖe Egiptetɔwo, eye wòklẽ na Israel-viwo
le zã la me: ale bena wo dometɔa ɖeke mete ɖe nɔvia ŋu…zã
blibo la katã o.

143 Mikpɔ ɖa, nu ɖeka ma ke si wona xɔsetɔwo ƒe hatsotso sia, Kekeli
ma, gbã ŋku na woawo.
144 Enyo, mido miaƒe dzidziƒoame ƒe dziwui la. Eyae esi gbɔna.
Kpɔ ɖa, ame ɖesiaɖe si gbe Kekeli la zua ŋkuagbãtɔ eye ezɔna le
viviti me elabena mèxɔ Kekeli la o. Amen. Mawu dɔa osɔfowo siwo
gblɔa Nyanyui la. Edɔ dzesiwo kple nukunuwo ɖe amewo dome, be
yeaɖo kpe Edzi be enye Nyateƒe; eye ne amewo gbe Esia la, naneke
megasusɔ na wò wu viviti o. Zɔ le Kekeli me esime Kekeli la le keklẽm,
nɔvinyeŋutsu. Xɔ Kekeli la. Kristo enye Kekeli la. Eva be yeahe Kekeli
la vɛ na mi. Gake amesiwo gbe Kekeli la woxɔ viviti. Eye ŋutsu kple
nyɔnu ɖesiaɖe, fiẽ sia, si gbe Kekeli la, le zɔzɔm le viviti me, menya
afisi yim wòle o. Ele zɔzɔm sagasaga, hexɔ ŋkɔ le amewo gbɔ, gake
míele biabiam be aleke wòle tsitre ɖo le Mawu ƒe Ŋku me.
145 Mide dzesii! Nua dzeani ŋutɔ le afisia! Enye Kekeli na ame ɖeka,
eye viviti na evelia. Israelviwo, ale, esi Mose do gbe ɖa vɔ la, woate
ŋu amlɔ anyi le ŋutifafa me. Azɔ milé ŋku ɖe eŋu.

Eye Mose do eƒe asi ɖe ƒu la dzi; Tete YEHOWA na ɣedzeƒeya
nyama ƒu la zã blibo la katã, ale bena ƒu la mie keŋ, eye tsi la
mã ɖe akpa eve me.
Eye Israel-viwo zɔ ƒuƒuiƒe to ƒu la me:…

146 Ne miade dzesii la, esime Israel- vi, siwo do go tso viviti me hexɔ
Kekeli la, esime woge ɖe xaxa me la, Kekeli la trɔ. Eye wodɔ alɔ̃ zã
bliboa katã. Eye esi wonɔ alɔ̃ dɔm la, Mawu dɔ ya aɖe ɖa, si ƒo ɖe ƒua
dzi, heʋu sisimɔ aɖe na wo.
147 Aleluya na Alẽvi la! Dzi dzɔm ŋutɔ be meyɔ fũ kple Gbɔgbɔ Kɔkɔe,
fiẽ sia. Esime míele alɔ̃ dɔm, hele dzidzɔ kpɔm, hedzudzɔ ɖe Mawu
ƒe ŋugbedodo dzi!
148 Mawu do ŋugbe na wo, be yeata dodoleme ƒe mɔ aɖe. Eye esime
wonɔ dzudzɔm ɖe ŋugbedodo sia dzi la, Mawu nɔ afima, le wo ŋku
me, henɔ mɔ ʋum daɖi.

149 Ŋutsu kple nyɔnu ɖesiaɖe, fiẽ sia, si axɔ Yesu Kristo le
gɔmeɖɔanyi mawo dzi la; Gbɔgbɔ Kɔkɔe la, esime miele alɔ̃ dɔm,
esime miedzudzɔ ɖe Eƒe ŋugbedodo dzi. Ɖewohĩ ènye gbafa; ɖewohĩ
ènye ŋkuagbãtɔ; ɖewohĩ màte ŋu ase nu o; ɖewohĩ mèkpɔa nu o;
ɖewohĩ èle dɔ lém; dzidɔ, kansa, alo nane, hele kukum. Xɔ Kekeli la,
fiẽ sia, eye nàdzudzɔ ɖe Edzi.
150 Eye ya, si va abe yaƒoƒo sesẽ ene le Pentekoste Ŋkekea dzi la,
aɖiɖi va to afima eye wòaʋu mɔ aɖe na wò, aleluya, be nàto dɔléle
ƒe bali ma me ado, agatrɔ yi lãmesẽ ƒe anyigba dzi ake. Àto subɔsubɔ
fafɛ, wɔɖoɖo, siwo le kɔsɔkɔsɔ me, wometsɔ ɖeke le eme o la ƒe
anyigba dzi ayi tẽ; azu dzi yayra si yɔ fũ kple Gbɔgbɔ Kɔkɔe, kple
dzidzɔ, kple aseyetsotso.
151 Mawu ɖe Eƒe ŋusẽ fia, hetsɔe nɔ fiafiam. Taflatse, mele ɣli dom
akpa. Enɔ xɔxɔkpɔkpɔ to ŋusẽ me ɖem fia. Efia ʋu le afima, le nu ɖeka
me. Efia Eƒe ŋusẽ le afisia, to Eƒe Ʋu, le xɔxɔkpɔkpɔ me. Efia Eƒe ŋusẽ
be woasi le ku nu, to ʋu la me. Efia Eƒe ŋusẽ be wòata dodolememɔ
aɖe, to ŋusẽ ƒe xɔxɔkpɔkpɔ me.
152 Eye, egbe, mi amesiwo xɔ, amen, mi amesiwo xɔ Yesu Kristo ƒe
Ʋu la, be wòaklɔ mia ŋu tso nuvɔ̃ me la, Gbɔgbɔ Kɔkɔe ƒe ŋusẽ le
afisia si akplɔ mi yi Gbɔgbɔ Kɔkɔe ƒe nyɔnyrɔ̃ gbɔ. Mawu ƒe Ŋusẽ le
afisia be wòatrɔ mi tso dɔléle me ayi lãmesẽ me. Mawu, le zɔ ɖem,
le Eƒe Hamea ƒe gododo me! Egbɔna ɖe seƒoƒo gbɔ, afisi Mawu aƒo,
Eƒe nuku la nu ƒu le, le ɣeyiɣia ɖe megbe. Enyo ŋutɔ, edo tso viviti
me, va Kekeli nyui la me! Ale gbegbe míelɔ̃ esiae! Ale gbegbe melɔẽ!
Gɔmesese si le esi na nye luʋɔ, fiẽ sia! Xɔñyewo, mie…
153 Menɔ nu ƒom na ŋutsua ɖe egbe, si do gom esime menɔ xexe. Eye
wògblɔ be, “Medze agbagba be magblɔe na amewo.” Ebena, “Metrɔ
sɔgbɔ, Billy, tso esime ènye ɖevi.” Egblɔ be, “Evaa gbɔnye, le nye dɔ
teƒe la tsã, va gblɔna nam be ele be mage ɖe ɖoɖo me kple Mawu,
Ele be manɔ ɖoɖo me kple Mawu.” Eye egblɔ be, “Menɔ ko wòm
ɖeƒomevie. Gake,” ebe, “Billy, nuwo trɔ azɔ.” Egblɔ be, “Menya nusi
ƒe nya gblɔm nèle azɔ.”

Mesusu be, “Woakafu Mawu!”
154 Egblɔ be, “Medze agbagba le egblɔm na ame bubuwo,” eye egblɔ
be, “woaɖɔli tanya la eye woayi dzi atɔ nuƒoƒo kuɖe nukokoedoame
nyadzɔdzɔgbalẽ aɖe, alo nane ŋu. ‘Oo, menye nyee o. Ŋutsu kemɛ sia
si le kɔna me la, ate ŋu aku, eyae nye ame evelia. Ðewohĩ eƒe nɔmbae
akplɔe ɖo,’” ke míenya amesi ƒe nɔmba akplɔe ɖo o. Dewohĩ tɔwòe,
fiẽ sia, xɔñye. Esia ate ŋu anye game si Mawu le yɔwòm.
155 Mawu, Gbɔgbɔ Kɔkɔe gã la, le tsitre ɖe afisia fiẽ sia, le ku kpakple
Agbe ƒe domedome; tsi tre ɖe afisia fiẽ sia, le dɔlélé kple lãmesẽ

ƒe domedome. Menya nusi ƒe nya gblɔm mele. Ele teƒe. Fifi laa la,
Gbɔgbɔ Kɔkɔe ɖeka ma si ŋkɔ sem nèle fifia la, ame ɖesiaɖe si
wogbugbɔ gadzi la le godoo be wòase Gbɔgbɔ ma ŋkɔ le xɔa me.
Màte ŋu awɔ naneke le eŋu o. Ne Agbe le asiwò kura la, nànya be
Eli. Esɔ gbe.
156 Ele tututu abe magnɛti ene, ne ele…Ne magnɛti gã aɖe le tetem
ɖe ga ŋu la, edea asi ʋãʋã me hetena kliklikli, (nukaŋutie?) zi alesi
wòte ɖe eŋu la. Abe magnɛti gãa ɖe ene, si wohe va afisia, ɣeaɖeɣi,
le Hammond, Indiana. Menɔ wo kpɔm alesi wonɔ wuwluiawo fɔm, le
anyigba. Wotsɔ gati gã aɖe; mli magnɛti gã aɖe va afisia. Eye wokplɔ
wuwluiawo katã le anyigba ƒo te ɖe domedome. Eye esi wòmli va
yina, wuwlui mawo katã wolé ɖe magnɛti la ŋu la, gayibɔ, ti kpo le
anyigba yi ɖalé ɖe magnɛti la ŋu, enumake. Eye woɖe magnɛtiŋusẽa
ɖa, woge ɖe gago la me, eye wogatu wo ake. Ayawa la ƒe wuwluia
geɖe susɔ ɖi. Megblɔ be, “Nukaŋuti womelé ɖe eŋu o?”

Egblɔ be, “Womeléna ɖe magnɛti ŋu o.”
157 Megblɔ be, “Woakafu Mawu.” Megblɔ be, “Nukaŋuti esiawo melé
ɖe eŋu o, esiwo le anyigba afisia, gayibɔ lãlẽ sia?”

Egblɔ be, “Ne miade dzesii la, woblae da ɖi.”
158 Eye nenema kloe wòle na ame geɖewo zã sia me, xɔñyewo. Èzu
hametɔ, gake Gbɔgbɔ Kɔkɔe ƒe nyɔnyrɔ̃ mehe wò kple magnɛti o. Ale
èɖe mɔ be nane bla wò te ɖe anyi, nyahehe aɖe, bla wò te ɖe anyi.
159 Gake ŋkeke siawo dometɔ ɖeka la, hehe gãa ɖe gbɔna tso
Ɣedzeƒe, si woyɔna be Mawu ƒe Vi, si akplɔ nu to anyigba sia dzi.
Eye ame ɖesiaɖe si ku le Kristo me la afɔ ɖe tsitre Kpakplii, ayi go
kemɛ dzi. Eye ŋutilã xoxoe siawo ƒe nɔnɔme atrɔ eye woawɔ wo ɖe
Eƒe nɔnɔme nu, na Eya Ŋutɔ ƒe ŋutikɔkɔe ŋutilã, si me míanɔ agbe le
tegbetegbe, avo tso dɔlélé si me, avo tso amegãkuku me, avo tso nu
bubu ɖesiaɖe me; eye le Mawu ƒe Ŋutikɔkɔe me, be wòanɔ agbe le
Eƒe Ŋku me tegbee. Amen. Migana ema nana vɔṽɔ̃ naɖo mi o. Mekpɔ
ɖokuinye subɔlae fifi laa. Mekpɔe vavã. Esɔ gbe.
160 “Elabena menya be nye xɔnametɔ le agbe, eye le ŋkeke mlɔetɔ
dzi la Atsi tre ɖe anyigba sia dzi; ne ŋutigbalẽme nyèwo gblẽ nye
ŋutilã sia la, ke hã le nye ŋutilã me makpɔ Mawu; nye ŋutɔ makpɔe;
nye ŋutɔ nye ŋkuwo akpɔe, eye menye ame bubu o.”
161 Migasusu be medze aɖaʋa o. Nyemedzee kura o. Ne medzee
la, miɖe asi le ŋunye. Edzɔ dzi nam alea tsɔwu alesi menɔ le
nɔnɔme kemea me. Ɛ,̃ amegã. Mina manɔ alea ko. Oo, kakaɖedzitɔe,
“aɖaʋatɔ,” na xexeame, elabena, nusiwo xexeame yɔna be aɖaʋa la,
Mawu yɔnɛ be yayra. Ele be “miaku tsu,” na xexe sia me, elabena
(nukaŋutie?) mietso xexe sia me o.

162 Ne mietso mamã ƒe liƒo ma la, miezu Mawu Fiaɖuƒe la ƒe
dumeviwo. Oo, míatɔwo! Enyo ŋutɔ? Nukaŋutie, èzu nuwɔwɔ yeye,
(oo, míatɔwo) etrɔ tso nusi nènye fifia la me. “Azɔ miezu Mawu ƒe
viwo. Míebɔbɔ nɔ anyi ɖe Dziƒo nutowo me ɖe du.” Menye be, “míava
nyee,” le Milenium me o. Fifia la míenyee, fifi laa míenye Mawu ƒe
viwo. “Fifi laa la míenɔ anyi ɖe Dziƒo nutowo me, le Kristo Yesu me,”
menye le hamea me ɖeɖeko o, “le Kristo Yesu me.”
163 Aƒetɔ Yesu si fɔ ɖe tsitre la le afisia. Ele afisia le Eƒe ŋusẽ me.
Ele afisia le Eƒe xɔxɔkpɔkpɔ ƒe ŋusẽ me. Ele afisia hena gododo la.
Ele afisia be yeakplɔ hamevi ɖesiaɖe ade kadede me kple Eyama. Ele
afisia be yeahe nuvɔw̃ɔla ɖesiaɖe vɛ, meka alesi gbegbe nège o, Ele
afisia be yeahe Eƒe tsitretsitsi ƒe ŋusẽ la va wò agbe me eye yeawɔ
wò nuwɔwɔ yeye.
164 Le afisia, ƒea ɖewo va yi la, xexeame ƒe kɔnyinyiwo katã va kpe
ta, Mexɔe se be le London, England, alo afiaɖe ye. Nyemegaɖo ŋku
edzi tututu o. Gake, esi wo katã wonɔ nu ƒom tso hame vovovowo
ŋu la, Mahomedtɔwo, kple Buddhatɔwo, kple ɖesiaɖe, Nɔvi…suea ɖe
ɖɔli Amerika ƒe Kɔkɔenyenye hame la, John Witt, mexɔe se be, eyae
nye eƒe ŋkɔ, ale esi wòtsi tre, le eƒe game si wòaƒo nu la, kɔnyinyiwo
katã teƒenɔlawo nɔ ƒuƒoƒo gã sia me, egblɔ Aƒenɔ Macabee ƒe ŋutinya,
alesi gbegbe wòge; eye wolée le Oklahoma, esi wòlé sigaret ɖe nu,
henɔ ʋu kum…alo eda dusisi ƒe se dzi, heku ʋu to mɔdodo dzi. Edo
hlɔ̃ geɖe, heƒoɖi ŋutɔ, ɖigbɔ ŋutɔ, be esime woyina aŋɔ kple xevifu
ta ge nɛ la, womelɔ̃ gɔ̃ hã be woƒe asiwo naka eŋu o, wonɔ vɔvɔm̃ be
yewoava ƒoɖi.
165 Eye esi wògblɔ ŋutinya la le nɔnɔme dziŋɔa ɖe me, ale gbegbe
be nyasela ɖesiaɖe nɔ eƒe zikpuia ƒe tome. Egblɔ be, “Bubumewo, tso
kɔnyinyiwo katã me le xexeame sia me, ɖe miaƒe kɔnyinyiwo ɖo nane
si ate ŋu aklɔ Aƒenɔ Macacacabee ƒe asiwo ŋua?” Amea ɖeke megblɔ
nyaa ɖeke o. Eti kpo yi yame hekpe eƒe afɔkpodzi eveawo kplaa, heƒo
asikpe. Egblɔ be, “Yesu Kristo ƒe Ʋu aklɔ menye eƒe asiwo ɖeɖe ŋu o,
ke boŋ Aklɔ eƒe dzi hã ŋu.” Amen. Ele teƒe.
166 Yesu Kristo ƒe Ʋu atsɔ gbolo vloetɔ kekeake si le Louisville,
Kentucky, ahawɔe wòazu aƒenɔ, amekɔkɔe aɖe. Aɖe ahadegbala
tso teƒe si wòle le afima, ahawɔe wòazu ameɖɔʋui, kple Mawu ƒe
amekɔkɔe.
167 Xɔñyewo, Fiaɖuƒe la ƒe dumeviwo, xɔñye Kentucky kple Indiana,
kple ekasa tɔwo, ɖe miesusui, fiẽ sia be, game su na mi be miabu
Aƒetɔ Yesu sia ŋu, hafi woava xɔ miaƒe mɔnukpɔkpɔ mamlea la o
mahã?
168 Esime miekpɔ Hame la le yiyim le gododo gã sia me, hekpɔ

Dzo Lilikpo la le mía ŋgɔ le mía kplɔm, hetsi tre, le nukunuwo kple
dzesiwo wɔm la, Ele afisia, fiẽ sia, le Eƒe xɔxɔkpɔkpɔ ƒe ŋusẽ la katã
me; Ele afisia be yeayɔ dɔ, nuvɔw̃ɔla ɖesiaɖe, be yeaxɔ megbedela
ɖesiaɖe agbɔe; Ele afisia be yeayɔ dɔ dɔléla ɖesiaɖe.
169 Eyae nye Nyanyui blibo la. Eye míeɖea gbeƒã Nyanyui bliboa;
heɖuna Alẽvi la blibo. Atsɔ Gbɔgbɔ Kɔkɔe la Amèe, eye míenya be
Enyo na ɖuɖu, elabena Gbɔgbɔ Kɔkɔe ɖee fia mí be Enyo ŋutɔ. “Miɖɔe
se ne miakpɔ be, Aƒetɔ la nyo. Evivi abe anyitsi si le agakpe me ene.”
170 Mía Aƒetɔ Yesu le afisia, le Eƒe lɔlɔ̃ kple ŋusẽ me, le Eƒe xɔxɔ ƒe
yayra dzeaniwo me! Oo, ale Wòtsi tre ɖe hame la kple nuvɔ̃ dome,
fiẽ sia! Ale Wòtsi tre ɖe mia kple ʋɔnudɔdrɔ̃ dome; eƒo ʋu, le gbe dom
ɖa!
171 Le afisia eteƒe medidi o la, mezɔ ge ɖe teƒea ɖe le Ohio afisia,
afima la esusɔ vie madrɔ̃ ʋɔnu aɖe nye susu agblɔ. Meɖua nu le
Dunkard nuɖuƒe sue aɖe. Míenɔ takpekpe gãa ɖe wɔm. Ele be matsi
kɔƒedu aɖe me si didi agbadroƒe geɖe, le amedzrodzeƒe suea ɖe.
Meɖua nu le Dunkard ƒe nuɖuƒe; ameawo wɔ ame helɔã ame, eye
le Kwasiɖagbe la wotua ʋɔ heyina sɔleme. Eva hĩa be matso mɔ ayi
teƒe sue tsɛ aɖe, Amerikatɔwo ƒe teƒee, be maɖu nye ŋdɔnuɖuɖu.
172 Esi mege ɖe ʋɔtrua me la, ewɔ nuku nam ŋutɔ be dukɔa ƒe
kpovitɔ aɖe nɔ tsitrenu ɖe afima hetsɔ eƒe abɔ kpla na nyɔnuvi aɖe,
le gaɖidamɔ̃ dam. Azɔ, se gbe gaɖidada le Ohio, evɔ setɔ ŋutɔe ma le
afima le sea dzi dam. Eye ɖewohĩ, enye hanyeti, ɖewohĩ eɖe srɔ,̃ eye
ƒome le esi le afiaɖe; etsɔ eƒe abɔwo kpla na aƒenɔvia ɖe si tsi tre ɖe
afima.
173 Metrɔ kpɔ nuɖuɖudzraƒea, ŋutsuvi aɖewo bɔbɔ nɔ megbe afima,
womu aha, kple aƒenɔvia aɖe si menya eɖokui lele kura o.
174 Meɖe ŋku, le anyinɔƒe, afisia le nye ɖusime, ɖota kpɔvi aɖe gbɔ,
afisi medi be manɔ anyi ɖo la, nyɔnu tsitsi aɖe nɔ anyi ɖe afima, axɔ
abe ƒe blaatɔ̃ vɔ enyi, alo blaadẽ ene, etsi sɔ kple danye; enɔ anyi ɖe
afima, eƒe ŋutigbalẽ katã le ayi, edo awu sue tukuia ɖewo. Eye, oo,
edziŋɔ̃ ŋutɔ. Eye esisi aɖabɛ-dzĩ ɖe eƒe afɔfetsuwo dzi, aɖabɛ-dzĩ ɖe
eƒe nuyiwo dzi, nu dziŋɔ kekeake si mèkpɔ kpɔ o. Ekpa eƒe ɖa kpuie
ŋutɔ hede mɔ eme nenema. Eye wònɔ aha nom.
175 Ŋutsu eve nɔ anyi ɖe egbɔ, wonɔ anyi ɖe afima, woƒe dzedzeme
dziŋɔ, womu aha, eye wo dometɔ ɖeka mlɔ agbawo me le kplɔã dzi.
Eye esi wodo taflatse, hedo go yi nugodo la…
176 Metsi tre ɖe afima. Mesusu be, “Oo Mawu, aleke Nàte ŋu ado dzi
atsɔ numa? Aleke Nàte ŋu akpɔ numa tɔgbe? Wònye, gɔ̃ hã le nye
dzi me, alesi gbegbe nyemenyo o hã, gake, mebia ɖokuinye se be ɖe
wòle be nye Sara sue kple Rebeka nava tsi le dzidzime sia tɔgbe me

be wòakpɔ numa wòadzɔa. Aƒetɔ, nukaŋuti Màɖe ema ɖa le anyigba
dzi ko oa?” Mesusu be, “Nukaŋuti Màwɔe ko oa, Aƒetɔ?”
177 Mebɔbɔ nɔ anyi ɖe afima hede asi avi fafa me. Mekpɔ ŋutega.
Mekpɔ, alesi wòle la, xexeame nɔ totrom le yame, eye anyieʋɔ ƒo xlã
xexe la godoo. Eye amea ɖe si nɔ nu ƒom nam la, gblɔ bena, “Emae nye
Yesu Kristo ƒe Ʋu, si fo xlã xexea, eyae xe mɔ na Eyama be metsrɔẽ o.
Ne Mawu ate ŋu akpɔ nuvɔ̃ la, ‘Gbesigbe nàɖu eƒe ɖe la, gbemagbe
ke nàku.’ Ame ɖesiaɖe si le Ʋu ma te le afima la, ele be…enye lɔlɔñu
faa, be nàwɔ wò tiatia. Gake ne èku gbeɖe, eye wò luʋɔ yi ʋu ma ƒe
nublanuikpɔkpɔ godo la, wodrɔ̃ ʋɔnu wò xoxo hafi nàva ɖo afima.
Naneke megasusɔ na wò o.”
178 Tete mekpɔ ɖokuinye. Mekpɔ nye Aƒetɔ Yesu tsi tre ɖe afima,
woɖɔ ŋudzakuku ɖe ta Nɛ, eye aɖatsiwo, tsaka kple ʋu nɔ sisim, kɔ
ɖe Eƒe ge me. Eye mekpɔ nye nuvɔw̃o va Eŋku me, eye ɣesiaɣi si
wova Eŋku me nenema la, [Nyaƒoka la ɖi ƒuƒlu—Tala.]…vaseɖe esi
Wònɔ ƒoƒom tititi. Ŋudzawo gaƒo ɖe Eƒe ŋgo me, tsɔwu. Enɔ mumum.
Egblɔ be, “Fofo, tsɔe kee, menya nusi wɔm wòle o.” Eye ake magawɔ
nane, eye Eƒe Ʋu le abe akpoxɔgakpo si nɔa ʋu ŋu ene, si kpɔa ʋu la
ta, anɔ tanye kpɔm tso Mawu ƒe dziku la gbɔ, esi nyemedze o.
179 Eye mete va Egbɔ, blewu, hedze klo Nɛ. Megblɔ be…Mekpɔ
anyigba, le ŋgɔnye la, nuvɔ̃ ƒe agbalẽ xoxoa ɖe li, eye woŋlɔ nye
ŋkɔ ɖe dzi. Megblɔ be, “Aƒetɔ, ɖe Nàlɔ̃ atsɔe kema?”
180 “Kakaɖedzitɔe,” Nene Wògblɔ, kpakple lɔlɔ̃ ƒe ŋkuwo; Etsɔ asi de
eƒe axa me, ɖe Ʋu ɖe go, heŋlɔe ɖe edzi be, “Wotsɔe kee.” Eye wotsɔe
ƒu gbe ɖe Nuŋlɔbe Tsiaƒu la me. Egblɔ be, “Azɔ…”

Megblɔ be, “Akpe na Wò, Aƒetɔ.”
181 Egblɔ be, “Azɔ, metsɔe ke wò; eye wò èle fɔ bumee.” Oo, esia trɔ
nua ƒe nɔnɔme, nam.
182 Me—medo go le eme. Mezɔ yi afima ɖanɔ anyi ɖe egbɔ, eye mede
asi nuƒoƒo me. Ke eto agbe sesẽ ŋutɔ aɖe me do ŋgɔ va yi. Megblɔ be,
“Mènye Kristotɔ kpɔ oa?”

Egblɔ be, “Wonyim le Kristoƒome me.”
Eye megblɔ be, “Nukae dzɔ?”

183 Egblɔ vodada si va eya kple srɔã dome la nam, kple alesi ɖeviawo,
kple bubuawo. Megblɔ be, “Ye katã, le ƒe siawo katã me la, mènɔ agbe
le ŋutifafa me kpɔ tso esime èdo go Mawu oa?”

Egblɔ be, “Amegã, nyateƒee.”
Megblɔ be, “Ɖe maxɔ Eyama fifi laa oa?”
Egblɔ be, “Ɖe Wòalɔ̃ axɔma?”

Megblɔ be, “Ele wò dziʋɔtru ƒom fifia.”
184 Eye míedo go le kpɔvi ma me, eye míedze klo, ɖe anyigba afima,
le ameha ma ƒe ŋku me; gaɖidamɔw̃o tɔ te, vlodoame fiƒoƒowo, kple
nu bubu ɖesiaɖe tɔ te. Eye medo nye asiwo ɖe dzi, eye nye asiwo…
kple asi dahe, léayi mawo, eye mekplɔe vɛ na Yesu Kristo. Ele teƒe.
Eyae ma, xɔñyewo. Migakpɔ…Yesu…
185 Nyemetsɔ le eme na nusi èwɔ o, alesi gbegbe wò nuvɔw̃o le yibɔ
o, alesi wò agbe ƒoɖi o la; Mawu tsi tre, fiẽ sia, hele wò dziʋɔtru ƒom,
be yeatsɔe ake wò, meka amesi nènye o.
186 Mina míade míaƒe tawo to minuti ɖeka. Nɔvinyɔnu, va saŋkua
gbɔ afima, ɖe nàlɔã?
187 Dziƒo Fofo, oo, mele gbe dom ɖa be azɔ Nà…esime Gbɔgbɔ Kɔkɔe
le zɔ ɖem le xɔa me. Mina míadi Fiaɖuƒe la gbãbiagbã, be míakpɔ
amenuveve le Gbɔwò, ekema mexɔe se be Nàyɔ dɔ dɔnɔwo. Gake
fifia la, Fofo, esi mele esem le ɖokuinye me be ɖetsɔleme deto kple
nyaƒoɖeamenu li, be amewo nya be Wò Hame la le gododo aɖe me,
eye míeyina ɖota ɖe Ʋɔnudɔdrɔ̃ gbɔ. Amea ɖe menya o gake, ate ŋu
anye be etsɔ ŋdi la, amea ɖe ava abatia gbɔ, eye míamlɔ afima, aku.
Wɔleawoɣi, etsɔ zãme la, ɖewohĩ míate ŋu anɔ amekukuxɔ me le
afiaɖe, eye míaƒe luʋɔwo anɔ Mavɔmavɔ me ɖaa.
188 Oo Mawu, ɖewohĩ esiae nye gaƒoƒo mamlea! Ɖewohĩ esiae nye
mɔnukpɔkpɔ mlɔetɔ si asu amema si. Ame geɖewo, ɖikeke mele eme
o, wonɔ anyi ɖe afisia, ŋutsuwo kple nyɔnuwo, siwo dii, amesiwo nɔ
agbe nyuie ɖe ɖoɖonu, gake womegbugbɔ wo gadzi kpɔ o, womenya
nusi wònye be ame nayɔ kple Gbɔgbɔ Kɔkɔe, aɖe asi le eƒe agbe ŋu
keŋkeŋ; si dzi woɖe kɔsɔkɔsɔwo, kple ŋukpewo katã ɖa le o, eye
Mawu ƒe Gbɔgbɔ nyrɔ̃ wo le Eƒe nublanuikpɔkpɔ me.
189 Fofo, Lɔlɔã, ɖe Mawɔe, fiẽ sia oa, le Viwò lɔlɔã, Yesu ƒe Ŋkɔ me,
aɖe zɔ yi dzi sia dzi me ahaƒo nu fifi laa oa? Eye na be, le woƒe dzi ƒe
gblɔenyenye me la, woakɔ woƒe susuwo ɖe dzi na Wò, akɔ woƒe dzi ɖe
dzi agblɔ be, “Nyee nye si, Yesu. Xɔm azɔ, alesi ko mele, eye trɔ nye
nɔnɔme eye wɔm mazu nane si to vovo. Tsɔm wɔ ame si ƒomevi Nèdi
be manye. Le nye agbea katã me la, Wòe ƒo nu nam. Èƒo nu nam. Èdze
agbagba be yeana mawɔ nu ɖe bubue. Èdze agbagba be yeawɔm be
mawɔ ɖokuitsɔtsɔna ma. Gake azɔ ŋkeke la nu yi vɔ, Aƒetɔ, le gbɔnye,
gake mele gbesɔsɔ be mava fifia.” Na wòava me dzro, Fofo. Esime
amenuveve le ame yɔm, do ŋgɔ na Ʋɔnudɔdrɔ̃ la; Hamea ƒe gododo,
enye dzodzo le Egipte; na be woava, ayi kple hatsotso gã, si woyɔ do
goe la. Míebiae le Eƒe Ŋkɔ me.
190 Eye esime míaƒe tawo le to, eye ŋkuwo le miamia la, eye
Kristotɔwo le gbe dom ɖa la, Nyemenya ne miate ŋu akɔ asi yi dzi,

agblɔ be, “Nɔviŋutsu Branham, ɖo ŋku dzinye. Me—mexɔe se be nya
ɖesiaɖe si gblɔm nèle la nye Nyateƒe kuɖe Yesu Kristo ŋu. Eye mí
katã míehiã be míayɔ fũ kple Gbɔgbɔ la, gake, nyemeyɔ fũ, haɖe o.
Menye hamevi.” Alo, ɖewohĩ mènyee kpɔ, kura o. Ɖewomahĩ ènye
nuvɔw̃ɔla, evɔ mexɔ Kristo kpɔ o. Alo, ènye hamevi le hamea me, eye
womegbugbɔ wò gadzi o. Ɖe mialɔ̃ ado asi ɖe dzi, agblɔ be, “Ɖo ŋku
dzinye, Nɔviŋutsu Branham, le wò gbedodoɖa me. Medi be mage ɖe
ɖoɖo me.”
191 Mawu nayra wò. Mawu nayra wò, kple wò, kple wò, wò, wò;
kple wò, nɔvinyeŋutsu; kple wò, nɔvinyɔnu; kple wò, nɔviŋutsu; wò,
wò, wò, nɔviŋutsu, nɔvinyɔnu, mekpɔ mi.
192 Le nye mia me, ame nenie le afisia? Do asi ɖe dzi, nàgblɔ be, “Ɖo
ŋku dzinye, Nɔviŋutsu Branham, medi be woadzim.”
193 Azɔ, miɖo ŋku dzi, Gbɔgbɔ Kɔkɔe le nu ƒom na mi. Ne menye
Mawu ƒe subɔla la, menya, kakaɖedzitɔe alesi mele tsitre ɖe
nyagblɔkpe sia dzi, bena Gbɔgbɔ Kɔkɔe le nu ƒom na dziwo le afisia.
Xɔñyewo, ɖewohĩ manye ame tɔxɛ na mi, gake nyemenye wɔtsomitɔ
o. Menya nusi ŋu mele nu ƒom le; ne menya nusi enye wò kuxi le
afima, kple nusi nye wò dɔléle, eye Mawu se nye gbedodoɖa ɖe tawò
la…Eye le xɔ sia me afisia tututu la amewo bɔbɔ nɔ anyi siwo kpɔ
dɔyɔyɔ, tso kaŋsa, kple ŋkuagbã, kple tokukuwo, kple gbafawo, kple
nu bubu ɖesiaɖe me, mikpɔ takpekpewo le xexeame godoo. Ke ekae
kuɖe miawo ya ŋu azɔ? Ekae kuɖe eŋu azɔ? Ne Ese nye gbedodoɖa
ɖe esia ta la, ɖe Maɖo to nye gbedodoɖa ɖe wò luʋɔ ƒe nɔnɔmea ta
oa? Ne Aɖe afisi wò kuxi le la fiam la, ɖe Maɖe afisi wò kuxi la le
fiam fifia, hã oa?
194 Ame nenie ado asi ɖe dzi, agblɔ be, “Nɔviŋutsu Branham ɖo
ŋku dzinye. Medi be, le ɣeyiɣi sia me la, mabia Mawu be wòakpɔ
nublanui nam”? Mawu nayra wò, kple wò, kple wò, wò, hã. Oo,
míatɔwo, le afisiafi le xɔa me, afisiafi!
195 Esime miaƒe tawo le to la, Mele ɖokuinye biam se be mi, amesiwo
kɔ asi yi dzi la, ɖe amenuveve via ɖe gasusɔ na mi, miagblɔ be, “Aƒetɔ,
amenuveve sɔgbɔ su asinye be makɔ nye asi yi dzi, anam amenuveve
sɔgbɔ be matsi tre esime wòanɔ gbe dom ɖa. Ne Ava kplɔm, hafi
ŋu nake la, Aƒetɔ, esia nanye nye dzesi na Wò, bena medi be mage
ɖe ɖoɖo me. Medi be mado go Wò gbeɖeka. Kpẽ sia ava kpɔ mɔ le
ŋunyee eye manɔ agbe kple ku dome. Dɔkita adzo le nye abati ƒe
tade; naneke meli woagate ŋu awɔ o. Ekema, Mawu, kpɔ nublanui
na nye luʋɔ. Esime ku ƒe afu fafɛ la anɔ agba sam le xɔa me la, na be
Zion tɔdziʋu xoxoe la nava, be wòakɔm adzoe. Matsi tre, Aƒetɔ. Ehiã
amenuveve sɔgbɔ, gake Nane le zɔ ɖem le menye. Mele tsitre tsim.”
Mawu nayra wò, nɔviŋutsu.



XƆXƆKPƆKPƆ TO ŊUSẼ ME 27
196 Ame bubua ɖe si atsi tre, agblɔ be, “Mele tsitre, Aƒetɔ.” Mawu
nayra wò, nɔviŋutsu. Mawu nayra wò, nɔviŋutsu, nɔvinyɔnu. Miganɔ
tsitre ko. Amesiame si di be woaɖo ŋku ye dzi le gbedodoɖa sia
me, hena wò luʋɔ ƒe ɖeɖekpɔkpɔ la, ɖe nàlɔ̃ atsoa. Mawu nayra wò.
Mawu nayra wò, ɖekakpui. Mawu nayra wò, amegã. Mawu nayra
wò, nɔviŋutsu. Mawu nayra wò, nɔvinyenyɔnu. Mawu nayra wò,
nɔvinyɔnu; wò, nɔviŋutsu.
197 Ame bubua ɖe si atsi tre fifia agblɔ be, “Nyee nye si. Nɔviŋutsu
Branham, nyemetsi tre ɖe ŋkuwò me o, Metsi tre ɖe Mawu ŋku me.
Nane gblɔ nam be matsi tre, eye metsi tre.” Ɖe nàlɔ̃ awɔea? Tso ɖe
wò afɔwo dzi ko. Tsɔ Mawu nenema ko. Mawu nayra wò, aƒenɔ.
198 Ame geɖewo gali. Mawu nayra wò, aƒenɔ. Ele teƒe. Vidada dahe
si lé via suea ɖe asi, le agbagba dzem be yeatso, aɖatsi le eƒe ŋku
me. Ðe màva oa? Gatsi tre ake. Mawu nayra wò, aƒenɔ, tsitsi si tsi tre
ɖe afima, ke etsi ŋutɔ, enya be ele be yeava kpe kple Mawu, ŋkeke
siawo dometɔ ɖeka. Mawu nayra wò. Amekae atsi tre ɖe eyome azɔ,
agblɔ be, “Matsi tre”?

Minɔ tsitre ko hena gbedodoɖa.
199 Ame bubua ɖea? Ɖeko mele esem le menye be ame bubua ɖe li
si di be yeatsi tre. Ðewohĩ ɖeko èdi be yeate ɖe eŋu vie wu. Mègadae
ɖe ɣeyiɣi bubu dzi azɔ o. Tsi tre ko. Ɖe nàlɔ̃ awɔea? Mi amesiwo di
be miate ɖe Mawu ŋu wu. Mawu nayra mi. Ele teƒe. Ɖe amea ɖe le…
Mawu nayra wò, aƒenɔ. Ẽ, amegã.
200 Ame etɔ̃ teti gali, meda ŋku ɖe wo dzi tututu, ele be woatsi tre,
elabena Mawu ƒe Dɔla tsitre ɖe afima. Mawu nayra wò, aƒenɔ. Ele
teƒe. Azɔ, esɔ gbe, nɔviŋutsu, ekae kuɖe eŋu? Esɔ gbe. Eye, Aƒetɔ ƒe
Dɔla tsi tre ɖe afima, menyae. Mele Ekpɔm, eye menya bena ele be
amea ɖe natsi tre fifi laa. Magalala sẽ minuti ɖeka. Mawu na…Ènya
be Ele wò dzi tutum. Ele tsitre ɖe afima, xɔñye. Eyae nye Amesi le
gbɔgblɔm na wò be tsi tre. Ɖe mawɔe oa? Tso nàxɔ Eyama, fifi laa.
Esɔ gbe.
201 Èka ɖe dzi azɔa? Ne Mawu ayɔ wò fiẽ sia, le takpekpe sia me;
mawunya sia, amekpekpe sia, le go do ge wò le afima ne èku. Nuka
èwɔ kuɖe eŋu? Ne mèka ɖe dzi, kplikpã o la, tso fifia, ale be Wòakpɔ
wò be èdi be yeaxɔe, be yeazɔ le Kekeli la me.
202 Azɔ, mía Fofo Dziƒoʋĩtɔ, Viwò lɔlɔã siawo, bɔbɔ woƒe dziwo, Nya
la ge ɖe woƒe dziwo me fiẽ sia. “Xɔse vana to nusese me, eye to Nya la
sese me.” Eye Nàte ŋu asee. Eye Nèna woƒe dziwo bɔbɔ, ame geɖewo
le tsitrenu, ŋutsuwo kple nyɔnuwo, ɖekakpuiwo kple ɖetugbuiwo,
woʋu Mewò abe woƒe Ɖela lɔlɔã kple Kplɔla ene.

203 Eye na be Mawu ƒe Dɔla, Amesi le afisia fifia fiẽ sia la, Nakplɔ
wo le agbe me dzro. Na be woakplɔ wo yi Kalvaria fifi laa, le woƒe
dziwo me, eye woaxɔ Yesu abe woƒe Ɖela ene. Eye na be Gbɔgbɔ
Kɔkɔe, to Kristo ƒe Ʋu me, naɖi va woƒe luʋɔwo me, eye wòaɖe
ɖekematsɔlemewo katã ɖa, eye wòayɔ wo me kple Gbɔgbɔ Kɔkɔe ƒe
nyɔnyrɔ.̃ Na be esia nanye zã gãtɔ wu le woƒe agbe me. Míenya be
nenemae, elabena zã sia mee woxɔ Wò. Na wòava me, Aƒetɔ, fifi laa.
Eye na woadzo yi aƒe tso afisia, fiẽ sia, anye yayratɔwo anɔ dzidzɔ
kpɔm, anɔ Mawu kafum, kple woƒe dzi blibo. Mebia yayra sia le Kristo
Yesu ƒe Ŋkɔ me.

Azɔ Aƒetɔ nayra mi esime mianɔ anyi.
204 Mina mabia mi se azɔ, mia dometɔ ɖesiaɖe si tsi tre, henya be
nane dzɔ ɖe ye dzi esime yenɔ tsitre la, do asi ɖe dzi. Do wò asi ɖe
dzi ko, ne ènya be nane dzɔ. Mawu nayra wò. Mawu nayra wò. Ele
teƒe. Ele be wòanɔ nenema, xɔñyewo. Ele be wòanɔ nenema. Metsi
tre ɖe afisia, hekpɔ Mawudɔla ɖeka ma si ŋu meƒoa nu le, wòzɔ to xɔ
sia me le afii; Aƒetɔ ƒe Dɔla ɖeka ma, Dzo Lilikpo la. Menɔ mawunya
gblɔm minuti atɔ̃ alo ewo, le gbɔgbɔɖameme ma te. Mese Eŋkɔ, ɖeko
mekpɔ Eyama wòle yiyim le xɔ sia me. Fifia, miate ŋu asusu be mele
ŋutinya gblɔm na mi, gake Nyateƒee.
205 Azɔ, nyemesusu be mayɔ gbedoɖametafli aɖe gɔ̃ hã o. Mesusu be
matɔ te ɖe afisia ko abia be Mawu naɖo kpe edzi be Nyateƒee megblɔ
na mi, ele teƒe, kple dzesiwo, nukunuwo.
206 Ame nenie le afisia di be yeakpɔ dɔyɔyɔ, dɔlélawo? Mikɔ miaƒe
asiwo ɖe dzi, afisiafi si miele. Kɔ wò asi yi dzi ko, nàgblɔ be, “Melɔ̃
ɖe dzi.” Esɔ gbe.
207 Medi be nàkpɔe, anɔ agbe, axɔe se. Amea ɖe le ameha sia me, le
afisia lɔƒo, amea ɖe le afisia lɔƒo, kpɔe ko, nàgblɔ be, “Aƒetɔ Yesu…”
208 Abe ale. Mexɔe se be, susu si ta mewɔ yɔyɔ va vɔsamlekpui gbɔ
ma gbã la, ele be míakpɔ amenuveve le Egbɔ. Esia nye nu yeye
nam. Ele be makpɔ amenuveve le Egbɔ, gbã gbɔ. Ekema ne mekpɔ
amenuveve, hena kpekpeɖeŋu la…Eye mi, luʋɔ wuieve aɖewo, alo
ema teƒe eve, va Egbɔ fifi laa. godoo ɖe, godoo ɖe…
209 Azɔ miawo, mia dometɔ ɖesiaɖe si va Kristo gbɔ, emegbe la, midi
hame nyui aɖe si yɔ fũ kple Gbɔgbɔ Kɔkɔe ne miayi. Eye le afima la
midi Eƒe nyɔnyrɔ̃ vaseɖe esime Wòasu mia si; miyi dzi ko, zã sia zã,
gbesiagbe, miyi dzi mianɔ gbe dom ɖa ko. Eye ne miele kpɔkpɔm
be…
210 Azɔ na mi amesiwo le dɔ lém, ne megblɔ Nyateƒe na mi la, Mawu
aɖi ɖase bena enye Nyateƒe. Ele teƒe. Eya ɖeka koe ate ŋu awɔe. Eye

Mawu ana woanyae, ne miado gbe ɖa ko ahaxɔe se kple miaƒe dzi
blibo la. Mikpɔe ko, eye miagblɔ be esia…
211 Esi Aƒetɔ ƒe Dɔla do gom le Green’s Mill, Indiana, anɔ ƒe enyi va
yi la, esi tso ɖevime ke, nɔ yonyeme, henɔ ŋutegawo ɖem fia, esime
meyi Egbɔ la, Egblɔ be, “Ne èɖi anukware, hena be amewo xɔ dziwò
se la, naneke matsi tre ɖe gbedodoɖa ŋu o.”
212 Azɔ, Ate ŋu awɔ numa ke si Wòte ŋu wɔ tsã la na wò fifia. Efɔ tso
amekukuwo dome. Eye Wò…ameha la le afima le Eŋku me. Enya nusi
le mia dometɔ ɖesiaɖe dzi, nusi miewɔ, nusie nye miaƒe kuxi, nusianu
kuɖe eŋu. Miexɔ esia dzi sea? [Ƒuƒoƒea gblɔ be, “Amen.”—Tala.]
Ekema mixɔe se kple miaƒe dzi katã.
213 Mede dzesi ɖekakpuia ɖe si nɔ anyi ɖe afisia, enɔ exɔm se, nɔ
agbagba dzem be, xɔse nanɔ esi. Èxɔe se be Mawu ana manya nusi
gblẽ le ŋuwòa? Èxɔe sea? Ne Ewɔe la, ɖe nàlɔ̃ axɔ wò dɔyɔyɔa?
Dzidɔ le ŋuwò. Alo oa? Nukae adzɔ nenye be megblɔ na wò fifia
be èhaya ɖe? Àxɔe asea? Tsi tre minuti ɖeka pɛ ko. Dzi si le vɔvɔm̃,
kple dzi si lia liʋiliʋi le asiwò. Eɖea fu na wò ɣeyiɣi aɖe enye esi.
Ɣeyiɣi ɖeka si…Ne èmlɔ anyi, hã, etsia gbɔgbɔ ƒo na wò, eye wò
dzi ƒona kpakpakpa sɔgbɔ, anɔ abla ɖem. Ele teƒea? Elabena, enana
ƒodziɖamenu si tsona dɔgbo me, va tona ʋuka siwo le afima me. Ɖe
mele teƒe oa? Magaɖe fu na wò azɔ o. Lé nusi le asiwò fifia la me ɖe
asi ko; nàte ŋu adzo yi aƒeme eye wò lãme asẽ.
214 Menye wò susu xlẽm mele o. Menye amedzro blibo na wò. Ame
ko nènye nɔ anyi ɖe afima. Ele teƒea? Nyemekpɔ wò kpɔ le nye agbe
me o, eye nyemenya naneke kuɖe ŋuwò o. Ele teƒea? Xɔe se be Aƒetɔ
la le afii!
215 Le nyateƒe me la, ɖekakpui, medi be mabia nyaa ɖe wò, eye
nàkpɔe ne enye nyateƒe alo menyee o. Ɣeyiɣia ɖe va yi medidi o,
kpata la, nu sagaa ɖe va dziwò esime mede asi nu ƒoƒo me kuɖe
“ti si bu le ameteti la me.” Mesɔ gbe oa? Ɖe mese seselelãme sagaa
ɖe, esi ènɔ anyi ɖe afima oa? Ɖe esia mele teƒe oa? Eye ɖe mèkpɔm
le ɣeyiɣi ma tututu me, eye nye ŋkuwo lé tɔwò le ɣeyiɣi ɖeka me
oa? Ɣemaɣie èkpɔ dɔyɔyɔ, tso dziveame me, ɣemaɣi tututu. Amen.
Nenema tututue. Ele afisia.
216 Menye ɖe mele miaƒe susu xlẽm o, xɔñyewo. Nyateƒe ko gblɔm
mele, eye Mawu ɖo kpe edzi be enye Nyateƒe.
217 Nuka esusu tso eŋu, wò si nɔ anyi ɖe eƒe axa dzi afima? Èxɔe
sea? Èxɔ dzinye se be menye Mawu ƒe nyagblɔɖila? Ɖe èxɔe se be ne
Mawu…Wò si nɔ anyi ɖe ŋgɔgbe, le ŋgɔgbe zikpuia dzi afisia la, numa
tae mele nu ƒom na wò ale gbegbe, Gbɔgbɔ la le megbe afima, ƒo xlãm.
Gake ɖe èxɔe se be, ne mate ŋu ado ka kple wò gbɔgbɔ la, Mawu aɖe

nusi gblẽ la afia? Ɖe nàlɔ̃ axɔ wò dɔyɔyɔa? Aɖuɖɔvividɔléla nènye.
Ele teƒea? Kɔ wò asi yi dzi nenye nyateƒee. Tso ɖe wò afɔwo dzi. Ɖe
nàlɔ̃ axɔ wò dɔyɔyɔ azɔa? Aƒetɔ Yesu Kristo da gbe le ŋuwò. Mawu
nayra wò.
218 Xɔse nanɔ asiwò. Amea ɖe xɔe se le afisia lɔƒo. Xɔse nenɔ asiwò,
kple wò dzi katã.
219 Mekpɔ ɖekakpui aɖe bɔbɔ nɔ afima do kotu blɔ aɖe. Etɔ ɖe eƒe
tame tututu. Ŋutigbalẽmedɔ le ŋuwò, menye nenema, ɖekakpui? Ɖe
mele teƒe oa? Tso ɖe wò afɔwo dzi. Oo, mekpɔ be, èva kple amedɔdɔ
siawo. Ele teƒea? Enyo, ɖe èdi be yeayi aƒe me ahaya? Do asi ɖe dzi
nàgblɔ be, “Aƒetɔ Yesu, mexɔe se azɔ be Aƒetɔ ƒe Dɔla lae le ekplɔm.
Eye mexɔe se be mekpɔ dɔyɔyɔ.”
220 Nukae nèsusu tso eŋu, wò ame evelia si nɔ egbɔ afima, wò hã,
exɔe sea? Tso ɖe wò afɔwo dzi sẽ, ale be mate ŋu akpɔ wò. Èxɔ dzinye
se be menye Mawu ƒe subɔla kple wò dzi katã? Èdi be yeahaya tso
dzidɔ ma mea? Eyae nye dɔ si nɔ ŋuwò, alo oa? Eyae nye dɔ si nɔ
“ŋuwò,” nenema megblɔ. Megale ŋuwò fifia o. Wò hã, nàte ŋu adzo
yi aƒe.
221 Ame kemɛ si le egbɔ, nuka èsusu tso eŋu, amegã? Èxɔe se kple wò
dzi bliboa? Ɖe èxɔ dzinye se be menye Mawu ƒe nyagblɔɖilaa? Tso
ɖe wò afɔwo dzi. Èxɔe se kple wò dzi katã azɔa? Dzibibidɔ le ŋuwò.
Esia mele teƒe oa? Mikpɔea? Ele teƒea? Kɔ wò asi yi dzi. Àte ŋu adzo
yi aƒe me le lãmese me fifia. Yesu Kristo da gbe le ŋuwò.
222 Nukae kuɖe ame evelia ŋu, si tsi tre, ɖe agbaka la me, èxɔe se
kple wò dzi bliboa? Tso ɖe wò afɔwo dzi. Ɖe èxɔ dzinye se be menye
Mawu ƒe nyagblɔɖila, be menye Eƒe subɔla? Èxɔe se be Agblɔ nusi
gblẽ le ŋuwò la nama, be nàlɔ̃ axɔ wò dɔyɔyɔa? Ele wò vehlo me. Ele
teƒea? Heyi aƒe me eye wò lãme nasẽ, le Yesu Kristo ƒe Ŋkɔ me.
223 Ame bubu ɖesiaɖe le xɔ sia me, si di be yewoakpɔ dɔyɔyɔ la, ate
ŋu atsi tre eye wòaxɔ dɔyɔyɔ. Ne miexɔ dzinye se, abe Mawu ƒe subɔla
ene la, mitso ɖe miaƒe afɔwo dzi. Mawu nayra wò. Nyɔnumedɔ,
kansa, woawoe ma dzo yina. Mawu naxɔ yayra! Mia dome amesiame,
mikɔ miaƒe asiwo ɖe dzi na Mawu.
224 Mía Fofo Dziƒoʋĩtɔ, azɔ mebu fɔ dɔléle ɖesiaɖe le xɔ sia me,
menya gbɔgbɔvɔ̃ ɖesiaɖe do goe, eye na be Gbɔgbɔ Kɔkɔe naxɔ dɔa
azɔ eye wòana amesiame nakpɔ dɔyɔyɔ.
225 Mida miaƒe asiwo ɖe mia nɔewo dzi, miagblɔ be, “Woakafu
Aƒetɔ,” le afisiafi. Ke mitso aseye eye dzi nadzɔ mi, elabena Yesu
Kristo le afisia, Mawu ƒe Alẽvi la, be wòayɔ dɔ mi, mia dome
amesiame. 

